
ᖃᕆᑕᐅᔭᒃᑯᑦ ᓂᐅᕐᕈᑎᖃᕐᓂᕐᒧᑦ ᐱᖁᔭᖅ 
(ᐊᖏᕈᑕᐅᔪᖅ ᑏᓰᒻᕕᕆ 01, 2004) 

 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 
 

ᑎᑎᕋᖅᓯᒪᔪᓄᑦ ᑐᑭᒋᔭᐅᔪᑦ ᐊᒻᒪᓗ ᒥᒃᓯᖏᑦ 
 
ᑎᑎᕋᖅᓯᒪᔪᓄᑦ ᑐᑭᒋᔭᐅᔪᑦ  
1. (1) ᑕᕝᕙᓂ ᐱᖁᔭᕐᒥ, 
“ᖃᕆᑕᐅᔭᒃᑯᑦ” ᐃᓚᖃᖅᑐᖅ ᓴᓇᓯᒪᔪᓂᒃ, ᓂᐱᓕᐅᖅᓯᒪᔪᓂᒃ, ᐊᐅᓪᓚᖅᑎᑕᐅᔪᓂᒃ ᐅᕝᕙᓘᓐᓃᑦ 
ᓂᐱᓕᐅᖅᑕᐅᓯᒪᔪᓂᒃ ᖃᓄᑐᐃᓐᓇᒃᑯᑦ ᖃᕆᑕᐅᔭᐅᑉ ᓂᐱᒃᓴᔭᖓᒃᑯᑦ; (electronic) 
 
“ᖃᕆᑕᐅᔭᒃᑰᕈᑎ” ᑐᑭᖃᖅᑐᖅ ᖃᕆᑕᐅᔭᓕᕆᔾᔪᑎᒥᒃ ᐅᕝᕙᓘᓐᓃᑦ ᖃᓄᑐᐃᓐᓇᖅ ᖃᕆᑕᐅᔭᒃᑯᑦ 
ᐊᐅᓚᑦᓯᔾᔪᑕᐅᔪᖅ ᐊᑐᖅᑕᐅᓪᓗᓂ ᐱᒋᐊᖅᑎᑦᓯᒍᑕᐅᓪᓗᓂ ᐅᕝᕙᓘᓐᓃᑦ ᑭᐅᒍᑕᐅᓪᓗᓂ 
ᖃᕆᑕᐅᔭᒃᑯᑦ ᑎᑎᕋᖅᓯᒪᔪᓂᒃ ᐅᕝᕙᓘᓐᓃᑦ ᐱᒋᐊᖅᑕᐅᓯᒪᔪᓂᒃ, ᐃᓚᖓᒍᑦ ᐃᓗᐃᑦᑐᒃᑯᓪᓘᓐᓃᑦ, 
ᕿᒥᕐᕈᔭᐅᒃᑲᓐᓂᕋᓂ ᑭᐅᒍᑕᐅᑎᓪᓗᒍ ᐱᒋᐊᕈᑕᐅᑎᓪᓗᒍᓘᓐᓃᑦ; (electronic agent) 
 
“ᖃᕆᑕᐅᔭᒃᑯᑦ ᐊᑎᓕᐅᕈᑕᐅᓯᒪᔪᖅ” ᑐᑭᖃᖅᑐᖅ ᐊᑎᓕᐅᕈᑕᐅᓯᒪᔪᖅ ᐃᓚᖃᖅᖢᓂ ᐊᑕᐅᓯᕐᒥᒃ 
ᐊᒥᓲᓂᖅᓴᓂᒡᓘᓐᓃᑦ ᖃᕆᑕᐅᔭᒃᑰᖅᑐᓂᒃ ᐃᓚᒋᔭᐅᓪᓗᑎᒃ, ᑐᕌᖓᓂᖃᖅᖢᑎᒡᓘᓐᓃᑦ 
ᐅᖃᓕᒫᒐᖕᒥ; (electronic signature) 
 
“ᒐᕙᒪᑎᒃᑯᑦ ᑎᒥᖁᑎᖏᑦ” ᑐᑭᖃᖅᑐᖅ ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ ᒪᑯᓂᖓ 

(ᐃ) ᓄᓇᕗᑦ ᒐᕙᒪᒃᑯᖓᑦ, ᐊᒻᒪᓗ ᐊᕕᒃᑐᖅᓯᒪᓂᖏᑦ, ᒐᕙᒪᒃᑯᑦ 
ᐱᓕᕆᕝᕕᖏᑦ ᑎᒥᖁᑎᒋᔭᐅᔪᑦ ᓄᓇᕗᑦ ᒐᕙᒪᒃᑯᖓᓐᓄᑦ ᑯᐊᐳᕇᓴᐅᔪᑦ 
ᓇᓗᓇᐃᖅᑕᐅᓯᒪᔪᑦ ᐃᓚᖓᓂ B ᐅᕝᕙᓘᓐᓃᑦ C ᑕᕝᕙᓂ 
ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᑦ,  

(ᐱ) ᓄᓇᓕᐸᐅᔭᐃᑦ, ᓄᓇᓖᑦ ᐊᒻᒪᓗ ᕕᓕᔾᔩᑦ, ᕼᐊᒪᓚᐃᑦ ᐅᕝᕙᓘᓐᓃᑦ 
ᓄᓇᓕᒋᔭᐅᔪᑦ ᐱᓐᖑᖅᑎᑕᐅᓯᒪᔪᑦ ᐊᑖᓂ ᐱᖁᔭᖓᑕ ᓄᓇᕗᒻᒥ; 

(ᑎ) ᖃᓄᑐᐃᓐᓇᕐᓘᓐᓃᑦ ᑎᒥᐅᔪᑦ ᑐᑭᖃᖅᑎᑕᐅᓪᓗᑎᒃ ᑎᒥᐅᓂᕐᒥᒃ. 
(public body) 

 
ᒥᒃᓯᒃᑲᓐᓂᖓ ᐱᖁᔭᐅᔪᓂᒃ ᒪᓕᒋᐊᖃᕐᓂᐊᖅᑐᑦ 

(2) ᑕᕝᕙᓂ ᐊᑐᖅᑕᐅᒋᐊᖃᖅᑐᖅ ᐱᖁᔭᕐᒥ ᐱᔾᔪᑎᖃᖅᑐᑦ ᐱᖁᔭᐅᔪᓂᒃ 
ᒪᓕᒋᐊᖃᖅᑕᐅᓂᒃ ᐃᒪᐃᒃᑲᓗᐊᕐᒪᖔᑦ ᐱᑕᖃᓕᖅᑎᑕᐅᓂᖓᓂᒃ ᐱᖁᔭᒃᑯᑦ 
ᓱᓕᕆᔭᐅᒋᐊᖃᖅᑐᓂᒃ ᐅᕝᕙᓘᓐᓃᑦ ᓄᐃᔪᖃᖅᑎᓪᓗᒍ ᓱᓕᕆᔪᖃᙱᓐᓂᖅᑎᓪᓗᒍ. 
 
ᒐᕙᒪᒃᑯᑦ ᒪᓕᒋᐊᖃᕐᓂᖏᑦ ᐱᖁᔭᕐᒥᒃ 
2. ᐅᓇ ᐱᖁᔭᖅ ᒪᓕᒋᐊᖃᖅᑎᑦᓯᔪᖅ ᒐᕙᒪᒃᑯᖏᓐᓂᒃ ᓄᓇᕗᑦ. 

ᐊᑐᓕᖅᑎᑕᐅᓂᖓ 
3. (1) ᒪᓕᒃᑕᐅᓗᓂ ᐃᓚᒃᑲᓐᓂᖓ (2), ᑕᒪᓐᓇ ᐱᖁᔭᖅ ᐊᑐᕐᓂᖃᖅᑐᖅ ᖃᓄᑐᐃᓐᓇᖅ 
ᒪᓕᒍᑎᖃᕐᓂᐅᔪᒃᑯᑦ ᐱᖁᔭᕐᓂᒃ ᓄᓇᕗᒻᒥ. 
 
ᐱᖁᔭᐅᔪᓂᒃ ᒪᓕᒋᐊᖃᕐᓂᐊᖅᑐᑦ ᐱᖁᔭᕐᒧᑦ ᐃᓕᖓᙱᑦᑐᑦ 

(2) ᑖᓐᓇ ᐱᖁᔭᖅ ᐊᑐᙱᑦᑐᖅ ᐱᖁᔭᐅᔪᓂᒃ ᒪᓕᒋᐊᖃᕐᓂᐊᖅᑐᓄᑦ 
ᐊᑐᐃᓐᓇᐅᑎᑕᐅᔪᓄᑦ. 

 
ᐅᖃᓕᒫᒐᐃᑦ ᐱᖁᔭᕐᒧᑦ ᐊᑐᙱᑦᑐᑦ 

(3) ᑖᓐᓇ ᐱᖁᔭᖅ ᒪᑯᓄᖓ ᐅᖃᓕᒫᒐᓄᑦ ᐊᑐᙱᑦᑐᖅ ᑎᑎᕋᖅᑕᐅᓯᒪᔪᓄᑦ: 
(ᐃ) ᑐᐱᖅᓲᑎᑦ ᐅᕝᕙᓘᓐᓃᑦ ᐃᓚᒍᑕᖏᑦ ᑐᐱᖅᓲᑏᑦ; 
(ᐱ) ᑐᖅᑯᖅᑕᐅᓯᒪᔪᑦ ᐊᑐᖅᑕᐅᓪᓗᑎᒃ ᑐᐱᖅᓲᑏᑦ ᐅᕝᕙᓘᓐᓃᑦ ᐃᓚᒍᑕᖏᑦ 

ᑐᐱᖅᓲᑎᑦ; 
(ᑎ) ᑭᒡᒐᖅᑐᐃᔨᐅᑉ ᐱᔪᓐᓇᕐᓂᖏᑦ, ᒪᑯᓂᖓ ᐱᔾᔪᑎᖃᑐᐊᖅᐸᑦ 

ᑭᓇᑐᐃᓐᓇᐅᑉ ᑮᓇᐅᔭᓕᕆᔾᔪᑎᒋᔭᖏᓐᓂᒃ ᐅᕝᕙᓘᓐᓃᑦ ᓇᖕᒥᓂᖅ 
ᑲᒪᒋᔭᐅᓂᕆᔭᖏᓐᓂᒃ;  

(ᑭ) ᐅᓂᒃᑳᑦ ᐋᖅᑮᒍᑕᐅᔪᑦ ᐅᕝᕙᓘᓐᓃᑦ ᓅᑦᓯᒍᑕᐅᔪᑦ ᓇᒻᒥᓂᕆᔭᐅᔪᓂᒃ 
ᓄᓇᓂᒃ ᐊᒻᒪᓗ ᑎᑎᕋᖅᑕᐅᓯᒪᒋᐊᓕᖕᓂᒃ ᐱᖓᓱᒋᔭᐅᓪᓗᑎᒃ 
ᐃᓚᒋᔭᐅᔪᓄᑦ ᓵᓚᒃᓴᖅᑕᐅᓇᓱᒋᐊᓕᖕᓄᑦ;  

(ᒋ) ᐊᑐᙱᒋᔭᐅᓪᓗᑎᒃ ᑖᒃᑯᐊ ᐊᒡᒍᖅᓯᒪᓂᕐᒦᑦᑐᑦ 3-ᒥ, 
ᐊᖏᖃᑎᒌᒐᓱᐊᕈᑕᐅᔪᓐᓇᖅᑐᑦ ᓴᓇᕐᕈᑎᑦ, ᐃᓚᒋᔭᐅᓪᓗᑎᒃ 
ᑎᑎᖃᖁᑎᒋᔭᐅᔪᑦ ᓇᖕᒥᓂᖃᕐᓂᕋᕈᑎᓂᒃ; 

(ᒥ) ᐊᓯᖏᓐᓂᒃ ᖃᓄᑐᐃᓐᓇᖅ ᐱᔪᓐᓇᕈᑕᐅᔪᓂᒃ ᐅᓂᒃᑳᒥᒃ.  
 
ᐸᐸᑕᐅᓂᖏᑦ ᐊᓯᖏᑦ ᐱᖁᔭᐃᑦ ᐱᔾᔪᑎᓖᑦ ᖃᕆᑕᐅᔭᒃᑯᑦ ᐅᓂᒃᑳᓂᒃ 
4. (1) ᖃᓄᑐᐃᓐᓇᖅ ᑎᑎᕋᖅᓯᒪᔪᑦ ᑖᑉᓱᒪ ᐱᖁᔭᐅᑉ ᐊᑖᒍᑦ ᐱᔪᓐᓇᖅᑎᑦᑎᔾᔪᑕᐅᙱᓚ 
ᑭᒡᓕᖃᖅᑎᑦᑎᓂᕐᒥᒃ ᐱᔪᓐᓇᐅᑎᖃᖅᑎᑦᑎᓂᕐᒥᒃ, ᓄᖃᖅᑎᑦᑎᓂᕐᒥᒃ ᐊᐅᓚᑦᑎᓂᕐᒥᒡᓘᓐᓃᑦ 
ᖃᕆᑕᐅᔭᒃᑰᖅᑐᓂᒃ ᖃᐅᔨᒪᔭᐅᔪᒃᓴᓂᒃ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᐅᓂᒃᑳᓂᒃ. 
 
ᐊᓯᖏᑦ ᒪᓕᒃᑕᐅᒋᐊᖃᕐᒥᔪᑦ ᓱᓕ ᑕᐃᒪᓐᓇᑐᑦ ᐊᑐᖅᑐᑦ 

(2) ᖃᓄᑐᐃᓐᓇᖅ ᑎᑎᕋᖅᓯᒪᔪᑦ ᑖᑉᓱᒪ ᐱᖁᔭᐅᑉ ᐊᑖᒍᑦ ᑭᒡᓕᖃᖅᑎᑦᑎᔾᔪᑕᐅᙱᓚᑦ 
ᐊᓯᖏᓐᓂᒃ ᒪᓕᒃᑕᐅᒋᐊᖃᕐᒥᔪᓂᒃ ᑎᑎᕋᖅᓯᒪᔪᓂᒃ ᑕᑯᒃᓴᐅᑎᑕᐅᔪᓐᓇᕐᓂᖏᓐᓂᒃ ᐅᕝᕙᓘᓐᓃᑦ 
ᑕᑯᒃᓴᐅᑎᑕᐅᓂᖏᓐᓂᒃ ᖃᓄᑐᐃᓐᓇᒃᑯᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᑦ ᐅᓂᒃᑳᓪᓘᓐᓃᑦ 
ᐊᐅᓪᓚᖅᑎᑕᐅᔪᓐᓇᕐᓂᖏᓐᓂᒃ ᖃᓄᑐᐃᓐᓇᒃᑯᑦ. 
 
ᐸᐸᑕᐅᓂᖏᑦ ᐊᓯᖏᑦ ᐱᖁᔭᐃᑦ ᐱᔾᔪᑎᖃᖅᑐᑦ ᑲᓐᖑᓇᖅᑐᓂᒃ, ᑐᓴᖅᑕᐅᒍᓐᓇᖅᑐᓂᒡᓗ 

(3) ᖃᓄᑐᐃᓐᓇᖅ ᑎᑎᕋᖅᓯᒪᔪᑦ ᑖᑉᓱᒪ ᐱᖁᔭᐅᑉ ᐊᑖᒍᑦ ᑭᒡᓕᖃᖅᑎᑦᑎᔾᔪᑕᐅᙱᓚᖅ 
ᐊᑕᓚᐅᓕᖓᓐᓂᒃ ᑖᑉᓱᒪ ᓴᒐᒃᓴᓂᒃ ᑕᑯᔪᓐᓇᕐᓂᕐᒧᑦ ᐊᒻᒪᓗ ᓴᐳᒻᒥᔭᐅᔾᔪᑎᖏᓐᓂᒃ ᐃᒻᒥᒃᑰᖅᑐᑦ 
ᑲᓐᖑᓇᖅᑐᑦ ᐱᖁᔭᖓᑦ, ᐅᕝᕙᓘᓐᓃᑦ ᐊᓯᖏᓐᓂᒃ ᐱᖁᔭᓂᒃ ᐃᓚᖏᓐᓂᒡᓘᓐᓃᑦ 
ᐃᒪᐃᓕᐅᕈᑕᐅᒐᓱᒃᑐᓂᒃ 

(ᐃ) ᓴᐳᑎᓗᒋᑦ ᑭᓇᑐᐃᓐᓇᐅᑉ ᑐᓵᔭᐅᙱᓂᐅᒍᓐᓇᕐᓂᖏᑦ; ᐅᕝᕙᓘᓐᓃᑦ 

(ᐱ) ᐱᑕᖃᖅᑎᑦᑎᓗᑎᒃ ᑐᓴᖅᑎᑕᐅᒍᓐᓇᕐᓂᕐᒥᒃ ᐱᔪᓐᓴᐅᑎᓂᒃ ᐱᓯᒪᔭᐅᔪᓂᑦ 
ᒐᕙᒪᒃᑯᑦ ᑎᒥᖁᑎᖏᓐᓄᑦ ᐊᓯᖏᓐᓄᓪᓗ ᐊᔾᔨᐸᓗᒋᔭᐅᓪᓗᑎᒃ 
ᑎᒥᖁᑎᐅᔪᓄᑦ.  

 
ᓱᕋᒃᑕᐅᑲᐅᑎᒋᔪᓐᓇᙱᑦᑐᑦ ᖃᕆᑕᐅᔭᒃᑰᖅᑐᖅᑐᓂᒃ ᐅᓂᒃᑳᓂᒃ 
 (4) ᖃᓄᑐᐃᓐᓇᖅ ᑎᑎᕋᖅᓯᒪᔪᑦ ᑖᑉᓱᒪ ᐱᖁᔭᐅᑉ ᐊᑖᒍᑦ ᐱᔪᓐᓇᐅᑎᐅᙱᑦᑐᖅ 
ᓱᕋᐃᑎᑦᑎᒍᓐᓇᕐᓂᕐᒥᒃ ᐅᓂᒃᑳᓂᒃ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐊᓯᖏᓐᓄᓪᓗ ᐊᔾᔨᐸᓗᒋᔭᐅᓪᓗᑎᒃ 
ᑎᒥᖁᑎᐅᔪᓄᑦ ᐱᖁᔭᑎᒍᑦ ᐱᕕᒃᓴᖃᖅᑎᑕᐅᒐᓗᐊᖅᑎᓪᓗᒍ ᑲᒪᒋᔭᐅᓂᖓ ᐅᕝᕙᓘᓐᓃᑦ 
ᓱᕋᐃᔪᓐᓇᕐᓂᖓᓂᒃ ᐅᓂᒃᑳᓂᒃ, ᐃᒪᐃᑎᓪᓗᒍ ᐅᓂᒃᑳᖅ 

(ᐃ) ᖃᕆᑕᐅᔭᒃᑰᖅᓯᒪᙱᑉᐸᑦ; ᐊᒻᒪᓗ 
(ᐱ) ᓯᕗᓪᓕᕐᒥᒃ ᓴᓇᓯᒪᔭᐅᓚᐅᖅᐸᑦ ᖃᕆᑕᐅᔭᒃᑰᖅᓯᒪᒐᓂ ᐱᔾᔪᑕᐅᓪᓗᓂ 

ᒐᕙᒪᒃᑯᑦ ᑎᒥᖁᑎᒋᔭᖓᑦ ᐊᓯᖓᓪᓘᓐᓃᑦ ᐅᕝᕙᓘᓐᓃᑦ ᓯᕗᓪᓕᕐᒥᒃ 
ᑕᕐᒪᓐᓇᑐᑦ ᐊᑐᖅᖢᑎᒃ ᖃᐅᔨᒃᑲᖅᑕᐅᓚᐅᖅᐸᑕ, 
ᖃᕆᑕᐅᔭᒃᑯᖅᓯᒪᙱᑦᑐᒃᑯᑦ. 

 
ᐊᒡᒍᖅᓯᒪᓂᖅ I 

 
ᐊᑐᖅᑕᐅᓂᖏᑦ ᖃᕆᑕᐅᔭᒃᑰᖅᑐᑦ ᖃᐅᔨᒪᔭᐅᔪᒃᓴᑦ 

 
ᐱᖁᔭᒃᑯᑦ ᐃᓕᑕᕆᔭᐅᓯᒪᓂᖏᑦ ᖃᕆᑕᐅᔭᒃᑰᖅᑐᑦ ᖃᐅᔨᒪᔭᐅᔪᒃᓴᑦ 
5. (1) ᖃᐅᔨᒪᔭᐅᔪᒃᓴᑦ ᐅᕝᕙᓘᓐᓃᑦ ᐅᖃᓕᒫᒐᑦ ᑕᒪᑐᒧᖓ ᐱᖁᔭᕐᒧᑦ ᐱᔾᔪᑎᖃᖅᑐᑦ 
ᐲᖅᑕᐅᓯᒪᙱᑦᑐᑦ ᐅᕝᕙᓘᓐᓃᑦ ᓄᖃᖅᑎᑕᐅᓯᒪᙱᑦᑐᑦ ᖃᕆᑕᐅᔭᒃᑰᕐᓂᖏᑦ ᐱᔾᔪᑎᒋᓪᓗᒍ. 
 
ᒐᕙᒪᑎᒃᑯᑦ ᑎᒥᖁᑎᖏᑦ 
 (2) ᐃᒪᐃᑉᐸᑦ ᒐᕙᒪᑎᒃᑯᑦ ᑎᒥᖁᑎᖓᑦ ᐱᔪᓐᓇᖅᑎᑕᐅᓯᒪᒃᐸᑦ ᓴᓇᔪᓐᓇᕐᓗᓂ, 
ᑲᑎᖅᓱᐃᒍᓐᓇᕐᓗᓂ, ᑐᓂᓯᔭᐅᔪᓐᓇᕐᓗᓂ, ᐸᐸᑦᓯᔪᓐᓇᕐᓗᓂ, ᓅᑦᓯᒍᓐᓇᕐᓗᓂ, ᓯᐊᒻᒪᒃᓯᔪᓐᓇᕐᓗᓂ, 
ᐊᒥᓲᓕᖅᑎᑦᓯᒍᓐᓇᕐᓗᓂ ᐅᕝᕙᓘᓐᓃᑦ ᖃᓄᑐᐃᓐᓇᖅ ᑲᒪᔪᓐᓇᖅᐸᑕ ᑐᓴᖅᑕᐅᔪᒃᓴᓂᒃ 
ᐅᓂᒃᑳᓂᒡᓘᓐᓃᑦ, ᑕᐃᒪᐃᒍᓐᓇᖅᑐᑦ ᖃᕆᑕᐅᔭᒃᑯᑦ. 
 
ᖃᕆᑕᐅᔭᒃᑰᖅᑐᑦ ᑐᓴᖅᑕᐅᔪᒃᓴᑦ ᓄᖅᑲᖅᑎᑕᐅᓯᒪᙱᑦᑐᑦ 

(3) ᐱᖁᔭᑎᒍᑦ ᐊᑐᖅᑕᐅᔭᕆᐊᖃᓱᖅᑐᑦ ᐅᖃᕈᓰᑦ ᓲᕐᓗ ᒪᑯᐊ “ᑎᑎᕋᖅᓯᒪᔪᑎᒍᑦ” ᐊᒻᒪᓗ 
“ᐊᑎᓕᐅᖅᓯᒪᓂᖅ” ᐊᒻᒪᓗ ᐊᓯᖏᑦ ᐅᖃᐅᓰᑦ ᐊᔾᔨᖏᑦ ᓇᖕᒥᓂᐅᓪᓗᑎᒃ ᓄᖅᑲᖅᓯᒪᔾᔪᑕᐅᙱᑦᑐᑦ 
ᐊᑐᖅᑕᐅᓂᖓᓂᒃ ᖃᕆᑕᐅᔭᒃᑰᖅᑐᓂᒃ ᐅᓂᒃᑳᓂᒃ.  
 
ᖃᕆᑕᐅᔭᒃᑰᖅᑐᑦ ᑐᓴᖅᑕᐅᔪᒃᓴᑦ ᐊᑐᑦᓴᐃᓐᓇᕆᐊᖃᙱᑦᑐᑦ 
6. (1) ᖃᓄᑐᐃᓐᓇᖅ ᑎᑎᕋᖅᓯᒪᔪᑦ ᑖᑉᓱᒪ ᐱᖁᔭᐅᑉ ᐊᑖᒍᑦ ᐊᔭᐅᖅᓯᒍᑕᐅᕗᖅ 
ᑭᓇᑐᐃᓐᓇᖅ ᐊᑐᖁᓪᓗᒍ, ᑐᓂᓯᖁᓪᓗᒍ ᐱᖁᓪᓗᒍᓘᓐᓃᑦ ᑐᓴᖅᑕᐅᔪᒃᓴᓂᒃ ᐅᓂᒃᑳᓂᒡᓘᓐᓃᑦ 
ᖃᕆᑕᐅᔭᒃᑰᖅᓯᒪᔪᒃᑯᑦ ᓴᓇᓯᒪᔪᓂᒃ. 

ᐱᒃᓴᖅᑐᓂᖃᙱᓐᓂᖅ ᖃᕆᑕᐅᔭᒃᑰᖅᑐᓂᒃ ᑐᓴᒐᒃᓴᓂᒃ ᐊᑐᖁᔨᒋᐊᒃᓴᖅ 
(2) ᖃᓄᑐᐃᓐᓇᖅ ᑎᑎᕋᖅᓯᒪᔪᑦ ᑖᑉᓱᒪ ᐱᖁᔭᐅᑉ ᐊᑖᒍᑦ ᐱᔪᓐᓇᕐᓂᖃᖅᑎᑕᐅᕗᖅ 

ᒐᕙᒪᒃᑯᑦ ᑎᒥᖁᑎᖏᓐᓂᒃ ᐊᓯᖏᑦ ᑭᒃᑯᑐᐃᓐᓇᐃᑦ ᐊᑐᖁᓪᓗᒋᑦ, ᑐᓂᓯᖁᓪᓗᒋᑦ 
ᐱᖁᓪᓗᒋᓪᓘᓐᓃᑦ ᑐᓴᖅᑕᐅᔪᒃᓴᓂᒃ ᐅᓂᒃᑳᓂᒡᓘᓐᓃᑦ ᖃᕆᑕᐅᔭᒃᑰᖅᓯᒪᔪᒃᑯᑦ ᓴᓇᓯᒪᔪᓂᒃ 
ᖃᓄᐃᒃᓴᙱᓐᓂᕋᖅᓯᒪᙱᑎᓪᓗᒋᑦ. 
 
ᖃᓄᐃᒃᓴᙱᓐᓂᖏᑦ ᐊᒻᒪᓗ ᖃᓄᐃᒃᓴᙱᖅᑰᔨᙱᓐᓂᖏᑦ 
 (3) ᕿᓇᑐᐃᓐᓇᖅ ᖃᓄᐃᒃᓴᙱᓐᓂᖃᕈᓐᓇᖅᑐᖅ, ᐊᑐᕈᓐᓇᕐᓗᓂ, ᑐᓂᓯᔪᓐᓇᕐᓗᓂ 
ᐅᕝᕙᓘᓐᓃᑦ ᖃᐃᑦᑎᕝᕕᐅᓗᓂ ᑐᓴᒐᒃᓴᓂᒃ ᐅᕝᕙᓘᓐᓃᑦ ᐅᓂᒃᑳᓂᒃ ᖃᕆᑕᐅᔭᒃᑯᑦ ᓴᓇᓯᒪᔪᓂᒃ, 
ᑖᑦᓱᒪ ᑭᒃᑯᑐᐃᓐᓇᐅᑉ ᐃᓕᖁᓯᖓ ᒪᓕᒃᑕᐅᓗᓂ. 
 
ᖃᓄᐃᒃᓴᙱᖅᑰᔨᙱᓐᓂᖃᒋᓐᓂᖅ ᐱᔾᔪᑎᓕᖕᓂᒃ: ᒐᕙᒪᐃᑦ ᑎᒥᖁᑎᖏᓐᓂᒃ 
 (4) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓ (3), ᒐᕙᒪᐃᑦ ᑎᒥᖁᑎᖓᑦ 
ᖃᓄᐃᒃᓴᙱᓐᓂᕋᕐᓂᖓᑦ ᑐᓴᒐᒃᓴᓂᒃ ᖃᐃᑦᑎᔭᐅᒋᐊᒃᓴᖅ ᖃᕆᑕᐅᔭᒃᑯᑦ ᓴᓇᓯᒪᔪᓂᒃ 
ᑐᑭᓯᔭᐅᓂᑐᐃᓐᓇᒃᑯᑦ ᐱᒋᐊᖃᙱᑦᑐᑦ, ᑭᓯᐊᓂᓕ ᑎᒃᑯᐊᖅᑕᐅᓪᓚᕆᖕᓂᒃᑯᑦ ᖃᐅᔨᒋᐊᕈᑎᒃᑯᑦ 
ᑐᓂᔭᐅᓯᒪᓗᑎᒃ.  

(ᐃ) ᑖᑦᓱᒧᖓ ᑭᓇᑐᐃᓐᓇᕐᒧᑦ ᑐᓂᓯᓚᒧᑦ ᑐᓴᖅᑕᐅᔪᒃᓴᒥᒃ; ᐅᕝᕙᓘᓐᓃᑦ  
(ᐱ) ᐊᑐᐃᓐᓇᐅᔪᓂᒃ ᑭᒃᑯᑐᐃᓐᓇᕐᓄᑦ ᐅᕝᕙᓘᓐᓃᑦ ᑕᐃᒃᑯᓄᖓ 

ᐱᔾᔪᑎᖃᕐᓗᑎᒃ ᑲᒪᒋᔭᐅᔪᓂᒃ ᖃᐅᔨᒃᑲᐃᔨᐅᓇᔭᖅᑐᓄᑦ ᒐᕙᒪᒃᑯᑦ 
ᑎᒥᖁᑎᖏᓐᓂᒃ.  

 
ᐱᑕᖃᕆᐊᖃᕐᓂᖓ ᑐᓴᒐᒃᓴᐅᔫᑦ ᑎᑎᕋᖅᑕᐅᓯᒪᓂᖓᓂᒃ 
7. ᐱᖁᔭᖅᑎᒍᑦ ᐱᑕᖃᕆᐊᖃᕐᓂᖓ ᑐᓴᒐᒃᓴᖅ ᐅᓂᒃᑳᕐᓘᓐᓃᑦ ᑎᑎᕋᖅᓯᒪᒋᐊᖃᕐᓂᖓᓂᒃ 
ᓈᒻᒪᒍᑎᖃᖅᑎᑦᑎᖕᒥᔪᖅ ᑐᓴᒐᒃᓴᖅ ᐅᓂᒃᑳᕐᓘᓐᓃᑦ ᖃᕆᑕᐅᔭᒃᑯᑦ ᓴᓇᔭᐅᓂᒪᓂᖓᓐᓂᒃ 
ᑭᖑᓂᐊᒍᑦ ᐊᑐᕈᓐᓇᖅᑐᒃᑰᖅᑎᑕᐅᑐᐊᖅᐸᑦ ᕿᒥᕐᕈᔭᐅᔪᓐᓇᕐᓗᓂ. 
ᐱᑕᖃᓕᖅᑎᑦᑎᓂᑦ ᑐᓴᒐᒃᓴᓂᒃ ᑎᑎᕋᖅᓯᒪᓂᒃᑯᑦ 
8. (1) ᐱᖁᔭᖅᑎᒍᑦ ᐱᑕᖃᕆᐊᖃᕐᓂᖓ ᑐᓴᒐᒃᓴᖅ ᑎᑎᕋᖅᓯᒪᒋᐊᖃᕐᓂᖓᓂᒃ 
ᓈᒻᒪᒍᑎᖃᖅᑎᑦᑎᖕᒥᔪᖅ ᑐᓴᒐᒃᓴᖅ ᖃᕆᑕᐅᔭᒃᑯᑦ ᓴᓇᔭᐅᓂᒪᓂᖓᓐᓂᒃ ᑭᖑᓂᐊᒍᑦ 
ᐊᑐᕈᓐᓇᖅᑐᒃᑰᖅᑎᑕᐅᑐᐊᖅᐸᑦ ᕿᒥᕐᕈᔭᐅᔪᓐᓇᕐᓗᓂ ᐊᓯᐊᓄᑦ ᑭᒃᑯᑐᐃᓐᓇᕐᒧᑦ ᐊᒻᒪᓗ ᑖᑦᓱᒧᖓ 
ᐊᑐᐃᓐᓇᐅᔪᓐᓇᕐᓗᓂ ᕿᒥᕐᕈᔭᐅᒍᓐᓇᕐᓗᓂ. 
 
ᓱᓕᒃᑲᓐᓂᖅ ᐱᑕᓖᑦ ᒪᓕᒋᐊᒃᓴᐃᑦ, ᒐᕙᒪᑎᒃᑯᑦ ᑎᒥᖁᑎᖏᑦ 

(2) ᐱᖁᔭᖅᑎᒍᑦ ᐱᑕᖃᕆᐊᖃᕐᓂᖓ ᐃᒪᓐᓇ ᑭᓇᑐᐃᓐᓇᖅ ᑐᓴᒐᒃᓴᓂᒃ ᐅᕝᕙᓘᓐᓃᑦ 
ᐅᖃᓂᒃᑳᒐᓂᒃ ᐱᑕᖃᖅᑎᑦᑎᒋᐊᖃᕐᓂᖓ ᑎᑎᕋᖅᓯᒪᔪᒃᑯᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ 
ᓇᓗᓇᐃᖅᑕᐅᓯᒪᔪᓐᓇᖅᑐᖅ ᑐᓴᒐᒃᓴᖅ ᐅᓂᒃᑳᕐᓘᓐᓃᑦ ᑐᓂᔭᐅᒃᐸᑦ ᖃᕆᑕᐅᔭᒃᑯᑦ ᓴᓇᓯᒪᔪᒃᑯᑦ 
ᐃᒪᐃᑉᐸᑦ 

(ᐃ) ᒐᕙᒪᒃᑯᑦ ᑎᒥᖁᑎᖓᑦ ᑐᓂᔭᐅᔪᖅ ᑐᓴᒐᒃᓴᒥᒃ ᖃᓄᐃᒃᓴᙱᑉᐸᑦ 
ᖃᕆᑕᐅᔭᒃᑯᑦ ᓴᓇᓯᒪᔪᓂᒃ ᒪᓕᒡᓗᑎᒃ ᐱᖁᔭᒃᑯᑦ ᒪᓕᒃᑕᐅᒋᐊᖃᖅᑐᓂᒃ; 

(ᐱ) ᖃᕆᑕᐅᔭᒃᑯᑦ ᓴᓇᓯᒪᔪᖅ ᐅᓂᒃᑳᖅ ᒪᓕᒃᐸᑦ ᓴᓇᔭᐅᓯᒪᔪᑦ 
ᐊᑐᕆᐊᖃᖅᑕᖏᓐᓂᒃ ᐊᒻᒪᓗ ᒪᓕᒃᐸᑕ ᐱᖁᔭᓂᒃ; ᐊᒻᒪᓗ 

(ᑎ) ᒪᓕᒃᑕᐅᔭᕆᐊᖃᖅᑐᑦ ᐃᓚᒃᑲᓐᓂᖓᓂ (1) ᒪᓕᒃᑕᐅᒃᐸᑕ.  

ᑐᓂᓯᓂᖅ ᑐᓴᒐᒃᓴᓂᒃ ᐋᖅᑭᒃᓱᖅᓯᒪᓂᖏᑦ ᖃᓄᑐᐃᓐᓇᐅᙱᓪᓗᒋ 
9. (1) ᐱᖁᔭᑎᒍᑦ ᒪᓕᒃᑕᐅᔭᕆᐊᖃᖅᑐᖅ ᐃᒪᓐᓇ ᑭᓇᑐᐃᓐᓇᖅ ᑐᓴᕈᑎᓂᒃ ᑐᓂᓯᑎᓪᓗᒍ 
ᐊᓯᒥᓄᑦ ᑕᑕᑎᒐᖅᑎᒎᖅᑐᒥᒃ ᓈᒻᒪᒐᔭᖅᑐᖅ ᐱᑕᖃᖅᑎᑦᑎᒍᓂ ᖃᕆᑕᐅᔭᒃᑰᖅᑐᒃᓴᓂᒃ ᐃᒪᐃᑉᐸᑦ  

(ᐃ) ᐋᖅᑭᒃᓱᖅᓯᒪᒃᐸᑦ ᐊᔾᔨᖓᑎᒍᑦ ᖃᕆᑕᐅᔭᒃᑰᙱᑦᑐᑎᑐᑦ; ᐊᒻᒪᓗ 
(ᐱ) ᐊᑐᐃᓐᓇᐅᒃᐸᑦ ᐊᓯᒥᓄᑦ ᐊᒻᒪᓗ ᐸᐸᑕᐅᔪᓐᓇᕐᓗᓂ ᐊᓯᒥᓄᑦ 

ᑭᖑᓂᖓᒍᑦ ᐊᑐᐃᓐᓇᐅᔪᓐᓇᖅᑐᒃᑯᑦ. 
 
ᓱᓕᒃᑲᓐᓂᖅ ᐱᑕᓖᑦ ᒪᓕᒋᐊᒃᓴᐃᑦ, ᒐᕙᒪᑎᒃᑯᑦ ᑎᒥᖁᑎᖏᑦ 

(2) ᐱᖁᔭᖅᑎᒍᑦ ᐱᑕᖃᕆᐊᖃᕐᓂᖓ ᐃᒪᓐᓇ ᑭᓇᑐᐃᓐᓇᖅ ᑐᓴᒐᒃᓴᓂᒃ 
ᐱᑕᖃᖅᑎᑦᑎᒋᐊᖃᕐᓂᖓ ᑎᑎᕋᖅᓯᒪᔪᒃᑯᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ 
ᓇᓗᓇᐃᖅᑕᐅᓯᒪᔪᓐᓇᖅᑐᖅ ᑐᓴᒐᒃᓴᖅ ᐅᓂᒃᑳᕐᓘᓐᓃᑦ ᑐᓂᔭᐅᒃᐸᑦ ᖃᕆᑕᐅᔭᒃᑯᑦ ᓴᓇᓯᒪᔪᒃᑯᑦ 
ᐃᒪᐃᑉᐸᑦ 

(ᐃ) ᒐᕙᒪᒃᑯᑦ ᑎᒥᖁᑎᖓᑦ ᑐᓂᔭᐅᔪᖅ ᑐᓴᒐᒃᓴᒥᒃ ᖃᓄᐃᒃᓴᙱᑉᐸᑦ 
ᖃᕆᑕᐅᔭᒃᑯᑦ ᓴᓇᓯᒪᔪᓂᒃ ᒪᓕᒡᓗᑎᒃ ᐱᖁᔭᒃᑯᑦ ᒪᓕᒃᑕᐅᒋᐊᖃᖅᑐᓂᒃ; 

(ᐱ) ᖃᕆᑕᐅᔭᒃᑯᑦ ᓴᓇᓯᒪᔪᖅ ᐅᓂᒃᑳᖅ ᒪᓕᒃᐸᑦ ᓴᓇᔭᐅᓯᒪᔪᑦ 
ᐊᑐᕆᐊᖃᖅᑕᖏᓐᓂᒃ ᐊᒻᒪᓗ ᒪᓕᒃᐸᑕ ᐱᖁᔭᓂᒃ; ᐊᒻᒪᓗ 

(ᑎ) ᒪᓕᒃᑕᐅᔭᕆᐊᖃᖅᑐᑦ ᐃᓚᒃᑲᓐᓂᖓᓂ (1) ᒪᓕᒃᑕᐅᒃᐸᑕ.  
 

ᐱᑕᖃᖅᑎᑦᑎᓂᖅ ᐊᒻᒪᓗ ᕿᒥᕐᕈᓂᖅ ᑎᑎᕋᖅᑕᐅᓐᖓᖅᑐᓂᒃ 
10. (1) ᐱᖁᔭᖅᑎᒍᑦ ᐱᑕᖃᕆᐊᖃᕐᓂᖓ ᕿᒥᕐᕈᔭᐅᒋᐊᖃᕐᓂᖓᓘᓐᓃᑦ ᑎᑎᕋᖅᑕᐅᓐᖓᖅᑐᖅ 
ᑐᓴᒐᒃᓴᖅ ᓈᒻᒪᒋᔭᐅᓇᔭᖅᑐᖅ ᐃᒪᐃᓐᓂᒃᑯᑦ ᐱᑕᖃᖅᑎᑕᐅᓂᖓ ᕿᒥᕐᕈᔭᐅᓂᖓᓘᓐᓃᑦ 
ᖃᕆᑕᐅᔭᒃᑰᕐᓂᖓ ᑐᓴᒐᒃᓴᐅᑉ ᐃᒪᐃᑉᐸᑦ  

(ᐃ) ᖁᓚᕐᓇᙱᑰᔨᒃᐸᑦ ᐱᑕᖃᓪᓗᐊᕋᔭᕐᓂᖓᓐᓂᒃ ᑐᓴᒐᒃᓴᓂᒃ 
ᖃᕆᑕᐅᔭᒃᑰᖅᑐᓂᒃ ᓯᕗᓪᓕᕐᒥᑦ ᓴᓇᔭᐅᓚᐅᕐᓂᖓᓐᓂᑦ 
ᑭᖑᓪᓖᑦᑐᑰᓕᕐᓂᖓᒍᑦ, ᑎᑎᕋᖅᓯᒪᑎᓪᓗᒍ ᖃᕆᑕᐅᔭᒃᑯᓪᓘᓐᓃᑦ; ᐊᒻᒪᓗ 

(ᐱ) ᖃᕆᑕᐅᔭᒃᑯᑦ ᓴᓇᓯᒪᔪᖅ ᐊᑐᐃᓐᓇᐅᒃᐸᑦ ᑐᓂᔭᐅᓚᐅᖅᑐᒧᑦ ᐊᒻᒪᓗ 
ᓇᖕᒥᓂᕆᔭᐅᔪᓐᓇᖅᓯᓪᓗᓂ ᑭᖑᓂᖓᒍᑦ ᐊᑐᖅᑕᐅᔪᓐᓇᕐᓗᓂ. 

 
ᓇᓗᓇᐃᖅᓯᔾᔪᑎ ᓱᓕᑦᑎᐊᕈᓐᓇᕐᓂᕐᒧᑦ ᐊᒻᒪᓗ ᐅᒃᐱᕆᔭᐅᔪᓐᓇᕐᓂᕐᒧᑦ 

(2) ᐱᔾᔪᑕᐅᓪᓗᓂ ᑎᑎᕋᖅᓯᒪᓂᕐᒦᑦᑐᖅ (1)(ᐃ), 
(ᐃ) ᓇᓗᓇᐃᖅᓯᒍᑕᐅᔪᖅ ᓱᓕᑦᑎᐊᖅᓯᒪᓂᕐᒧᑦ ᐃᒪᓐᓇ ᑐᓴᒐᒃᓴᖅ 

ᐃᓗᐃᑦᑑᒐᓗᐊᕐᓂᖓ ᐊᒻᒪᓗ ᐊᓯᔾᔨᖅᑕᐅᓯᒪᙱᓐᓂᖓ, ᐊᓯᖓᒍᑦ 
ᑕᒪᒃᑯᐊ ᐅᖃᐅᓯᕆᔾᔪᑕᐅᓯᒪᔪᑦ ᐅᓪᓗᑕᒫᖅ ᐊᑐᖅᑕᐅᕙᒃᑐᑦ 
ᖃᐅᔨᖃᑦᑕᐅᑎᓂᒃᑯᑦ, ᐸᐸᑦᓯᕙᖕᓂᒃᑯᑦ ᐊᒻᒪᓗ ᕿᒥᕐᕈᔭᐅᑎᑕᐅᓂᒃᑯᑦ; 

(ᐱ) ᓇᓗᓇᐃᖅᓯᒍᑕᐅᔪᖅ ᐅᒃᐱᕆᔭᐅᔪᓐᓇᕐᓂᕐᒧᑦ ᖃᓄᐃᓕᐅᕐᓂᖅ 
ᒪᓕᒃᑕᐅᓗᓂ, ᐃᓚᒋᔭᐅᓗᓂ ᓲᖅ ᑖᑦᓱᒪ ᑐᓴᒐᒃᓴᐅᑉ ᓴᓇᔭᐅᓚᐅᕐᓂᖓ 
ᐱᔾᔪᑕᐅᓪᓗᓂ. 

ᓱᓕᒃᑲᓐᓂᖅ ᐱᑕᓖᑦ ᒪᓕᒋᐊᒃᓴᐃᑦ, ᒐᕙᒪᑎᒃᑯᑦ ᑎᒥᖁᑎᖏᑦ 
(3) ᐱᖁᔭᖅᑎᒍᑦ ᐱᑕᖃᕆᐊᖃᕐᓂᖓ ᐃᒪᓐᓇ ᓯᕗᓪᓕᖅᐹᒥᒃ ᐋᖅᑭᒃᑕᐅᔪᖅ ᑐᓴᒐᒃᓴᐅᑉ 

ᐅᕝᕙᓘᓐᓃᑦ ᕿᒥᕐᕈᔭᐅᓂᖓ ᒐᕙᒪᒃᑯᑦ ᑎᒥᖁᑎᖏᓐᓄᑦ ᓇᓗᓇᐃᖅᑕᐅᓯᒪᔪᓐᓇᖅᑐᖅ ᑐᓴᒐᒃᓴᖅ 
ᐅᓂᒃᑳᕐᓘᓐᓃᑦ ᑐᓂᔭᐅᒃᐸᑦ ᖃᕆᑕᐅᔭᒃᑯᑦ ᓴᓇᓯᒪᔪᒃᑯᑦ ᐃᒪᐃᑉᐸᑦ 

(ᐃ) ᒐᕙᒪᒃᑯᑦ ᑎᒥᖁᑎᖓᑦ ᑐᓂᔭᐅᔪᖅ ᑐᓴᒐᒃᓴᒥᒃ ᖃᓄᐃᒃᓴᙱᑉᐸᑦ 
ᖃᕆᑕᐅᔭᒃᑯᑦ ᓴᓇᓯᒪᔪᓂᒃ ᒪᓕᒡᓗᑎᒃ ᐱᖁᔭᒃᑯᑦ ᒪᓕᒃᑕᐅᒋᐊᖃᖅᑐᓂᒃ; 

(ᐱ) ᖃᕆᑕᐅᔭᒃᑯᑦ ᓴᓇᓯᒪᔪᖅ ᐅᓂᒃᑳᖅ ᒪᓕᒃᐸᑦ ᓴᓇᔭᐅᓯᒪᔪᑦ 
ᐊᑐᕆᐊᖃᖅᑕᖏᓐᓂᒃ ᐊᒻᒪᓗ ᒪᓕᒃᐸᑕ ᐱᖁᔭᓂᒃ; ᐊᒻᒪᓗ 

(ᑎ) ᒪᓕᒃᑕᐅᔭᕆᐊᖃᖅᑐᑦ ᐃᓚᒃᑲᓐᓂᖓᓂ (1), ᖃᓄᑐᐃᓐᓇᖅ 
ᐊᓯᔾᔨᖅᑕᐅᒋᐊᖃᖅᑐᑦ ᑕᕝᕙᓃᑦᑕᕆᐊᓖᑦ ᒪᓕᒃᑕᐅᒃᐸᑕ. 

 
ᐸᐸᑕᐅᓂᖏᑦ ᑎᑎᕋᖅᓯᒪᔪᑦ ᐅᓂᒃᑳᑦ 
11. (1) ᐱᖁᔭᖅᑎᒍᑦ ᐱᑕᖃᕆᐊᖃᕐᓃᑦ ᐸᐸᑦᑎᓂᕐᒥᒃ ᐅᓂᒃᑳᒥᒃ ᑎᑎᕋᖅᓯᒪᔪᒃᑯᑦ 
ᓈᒻᒪᓈᕈᔾᔭᐅᔪᖅ ᐸᐸᑕᐅᓂᖓ ᐅᓂᒃᑳᑉ ᖃᕆᑕᐅᔭᒃᑯᑦ ᐃᒪᐃᑉᐸᑦ 

(ᐃ) ᖃᕆᑕᐅᔭᒃᑯᑦ ᓴᓇᓯᒪᔪᖅ ᐅᓂᒃᑳᖅ ᐸᐸᑕᐅᓯᒪᒃᐸᑦ ᐊᔾᔨᒋᔭᐅᓗᓂ 
ᑎᑎᕋᖅᓯᒪᔪᑉ ᓴᓇᓯᒪᔾᔪᓯᕆᔭᖓᓂᒃ, ᐊᐅᓪᓚᖅᑎᑕᐅᓂᕆᔭᖓᓂᒃ 
ᐅᕝᕙᓘᓐᓃᑦ ᖃᐃᑕᐅᓂᕆᔭᖓᓂᒃ, ᐅᕝᕙᓘᓐᓃᑦ ᓱᓐᓂᖅᑎᑕᐅᙱᑉᐸᑦ 
ᑐᓴᒐᒃᓴᐅᔪᑦ ᐃᓗᐊᓃᑎᑕᐅᔪᑦ ᑎᑎᕋᖅᑕᐅᓯᒪᔪᒥᒃ;  

(ᐱ) ᖃᕆᑕᐅᔭᒃᑯᑦ ᓴᓇᓯᒪᔪᖅ ᐅᓂᒃᑳᖅ ᐊᑐᐃᓐᓇᐅᒃᐸᑦ ᑕᐃᒪᓐᓇᑐᑦ 
ᑭᖑᓂᖓᒍᑦ ᐊᑐᐃᓐᓇᐅᔪᓐᓇᕐᓗᓂ ᑐᓴᒐᒃᓴᐅᔪᑦ ᐃᓗᐊᓃᑎᑕᐅᔪᑦ 
ᑎᑎᕋᖅᑕᐅᓯᒪᔪᒥᒃ ᐊᑐᖅᑕᐅᔪᓐᓇᕐᓗᓂ ᐅᕝᕙᓘᓐᓃᑦ ᐊᑐᖅᑕᐅᔪᓐᓇᖅᐸᑦ 
ᐊᒥᓲᓕᖅᑎᑦᑎᔪᓐᓇᖅᑎᑕᐅᔪᒧᑦ; ᐊᒻᒪᓗ 

(ᑎ) ᐃᒪᐃᑦᑐᖃᖅᑎᓪᓗᒍ ᖃᕆᑕᐅᔭᒃᑯᑦ ᐅᓂᒃᑳᖅ ᐊᐅᓪᓚᖅᑎᑕᐅᓚᐅᖅᑎᓪᓗᒍ 
ᐅᕝᕙᓘᓐᓃᑦ ᖃᐃᑕᐅᓚᐅᖅᑎᓪᓗᒍ, ᑐᓴᒐᒃᓴᑦ, ᐱᑕᖃᕐᓂᖅᐸᑕ, 
ᐃᓕᑕᕆᕝᕕᐅᔪᓐᓇᖅᐸᑕ ᓇᒥᖔᓚᐅᕐᓂᖓᓐᓂᑦ ᐊᒻᒪᓗ ᐅᓪᓗᖓ 
ᐃᑲᕐᕋᖓᓗ ᑎᑎᕋᖅᓯᒪᓗᓂᓗ ᖃᖓ ᐊᐅᓪᓚᖅᑎᑕᐅᓚᐅᕐᓂᖓᓂ 
ᐅᕝᕙᓘᓐᓃᑦ ᖃᐃᑕᐅᓚᐅᕐᓂᖓᓐᓂᒃ.  

 
ᐸᐸᓐᓂᖅ ᖃᕆᑕᐅᔭᒃᑯᑦ ᓴᓇᓯᒪᔪᓂᒃ ᐅᓂᒃᑳᓂᒃ 
 (2) ᐱᖁᔭᖅᑎᒍᑦ ᐱᑕᖃᕆᐊᖃᕐᓃᑦ ᐸᐸᑦᑎᓂᕐᒥᒃ ᐅᓂᒃᑳᒥᒃ ᓯᕗᓪᓕᕐᒥᒃ 
ᓴᓇᔭᐅᓚᐅᖅᑐᒥᒃ, ᐊᐅᓪᓚᖅᑎᑕᐅᓚᐅᖅᑐᒥᒃ ᖃᐃᑕᐅᓚᐅᖅᑐᒥᒡᓘᓐᓃᑦ ᖃᕆᑕᐅᔭᒃᑯᑦ 
ᓇᓗᓇᐃᖅᑕᐅᓯᒪᔪᖅ ᐸᐸᑕᐅᓂᖓᓄᑦ ᖃᕆᑕᐅᔭᒃᑯᑦ ᐅᓂᒃᑳᒥᒃ ᓴᓇᓯᒪᓂᒃᑯᑦ ᐃᒪᐃᑉᐸᑦ 

(ᐃ) ᖃᕆᑕᐅᔭᒃᑯᑦ ᓴᓇᓯᒪᔪᖅ ᐅᓂᒃᑳᖅ ᐸᐸᑕᐅᓯᒪᒃᐸᑦ ᐊᔾᔨᒋᔭᐅᓗᓂ 
ᑎᑎᕋᖅᓯᒪᔪᑉ ᓴᓇᓯᒪᔾᔪᓯᕆᔭᖓᓂᒃ, ᐊᐅᓪᓚᖅᑎᑕᐅᓂᕆᔭᖓᓂᒃ 
ᐅᕝᕙᓘᓐᓃᑦ ᖃᐃᑕᐅᓂᕆᔭᖓᓂᒃ, ᐅᕝᕙᓘᓐᓃᑦ ᓱᓐᓂᖅᑎᑕᐅᙱᑉᐸᑦ 
ᑐᓴᒐᒃᓴᐅᔪᑦ ᐃᓗᐊᓃᑎᑕᐅᔪᑦ ᑎᑎᕋᖅᑕᐅᓯᒪᔪᒥᒃ;  

(ᐱ) ᖃᕆᑕᐅᔭᒃᑯᑦ ᓴᓇᓯᒪᔪᖅ ᐅᓂᒃᑳᖅ ᐊᑐᐃᓐᓇᐅᒃᐸᑦ ᑕᐃᒪᓐᓇᑐᑦ 
ᑭᖑᓂᖓᒍᑦ ᐊᑐᐃᓐᓇᐅᔪᓐᓇᕐᓗᓂ ᑐᓴᒐᒃᓴᐅᔪᑦ ᐃᓗᐊᓃᑎᑕᐅᔪᑦ 
ᑎᑎᕋᖅᑕᐅᓯᒪᔪᒥᒃ ᐊᑐᖅᑕᐅᔪᓐᓇᕐᓗᓂ ᐅᕝᕙᓘᓐᓃᑦ ᐊᑐᖅᑕᐅᔪᓐᓇᖅᐸᑦ 
ᐊᒥᓲᓕᖅᑎᑦᑎᔪᓐᓇᖅᑎᑕᐅᔪᒧᑦ; ᐊᒻᒪᓗ 

(ᑎ) ᐃᒪᐃᑦᑐᖃᖅᑎᓪᓗᒍ ᖃᕆᑕᐅᔭᒃᑯᑦ ᐅᓂᒃᑳᖅ ᐊᐅᓪᓚᖅᑎᑕᐅᓚᐅᖅᑎᓪᓗᒍ 
ᐅᕝᕙᓘᓐᓃᑦ ᖃᐃᑕᐅᓚᐅᖅᑎᓪᓗᒍ, ᑐᓴᒐᒃᓴᑦ, ᐱᑕᖃᕐᓂᖅᐸᑕ, 
ᐃᓕᑕᕆᕝᕕᐅᔪᓐᓇᖅᐸᑕ ᓇᒥᖔᓚᐅᕐᓂᖓᓐᓂᑦ ᐊᒻᒪᓗ ᐅᓪᓗᖓ 
ᐃᑲᕐᕋᖓᓗ ᑎᑎᕋᖅᓯᒪᓗᓂᓗ ᖃᖓ ᐊᐅᓪᓚᖅᑎᑕᐅᓚᐅᕐᓂᖓᓂ 
ᐅᕝᕙᓘᓐᓃᑦ ᖃᐃᑕᐅᓚᐅᕐᓂᖓᓐᓂᒃ.  

 
ᐃᒪᐃᒍᓐᓇᖅᐸᑦ ᑐᓴᖅᑕᐅᔪᒃᓴᑦ ᐸᐸᑕᐅᔪᓐᓇᕐᒪᖔᑕ 
12. (1) ᐱᔾᔪᑕᐅᓪᓗᓂ ᐃᓚᖓ 11, ᖃᕆᑕᐅᔭᒃᑯᑦ ᑐᓴᖅᑕᐅᔪᒃᓴᑦ ᖃᕆᑕᐅᔭᒃᑯᓪᓘᓐᓃᑦ 
ᐅᓂᒃᑳᑦ ᐸᐸᑕᐅᔪᓐᓇᑏᑦᑐᑦ ᑖᓐᓇ ᑐᓂᓯᔪᖅ ᐊᔪᖅᑎᑦᑎᒃᐸᑦ ᖃᓄᑐᐃᓐᓇᖅ 
ᐊᒥᓲᓕᖅᑎᑕᐅᓂᖓᓂᒃ ᐅᕝᕙᓘᓐᓃᑦ ᐸᐸᑕᐅᑎᑕᐅᓂᖓᓂᒃ ᖃᐃᑕᐅᔪᒧᑦ. 
 
ᐃᒪᐃᒍᓐᓇᖅᐸᑦ ᑐᓴᖅᑕᐅᔪᒃᓴᑦ ᐅᕝᕙᓘᓐᓃᑦ ᐅᓂᒃᑳᑦ ᐱᑕᖃᖅᑎᑕᐅᖕᒪᖔᑕ 
 (2) ᐱᔾᔪᑕᐅᓪᓗᓂ ᐃᓚᖓ 8, 9, ᐊᒻᒪᓗ 10, ᖃᕆᑕᐅᔭᒃᑯᑦ ᑐᓴᖅᑕᐅᔪᒃᓴᑦ 
ᖃᕆᑕᐅᔭᒃᑯᓪᓘᓐᓃᑦ ᐅᓂᒃᑳᑦ ᑐᓂᔭᐅᓂᕋᖅᑕᐅᙱᑦᑐᑦ ᑭᓇᑐᐃᓐᓇᕐᒧᑦ 
ᐊᑐᐃᓐᓇᐅᑎᑕᐅᑐᐃᓐᓇᖅᐸᑕ ᑖᑦᓱᒧᖓ ᐃᓚᒋᔭᐅᓪᓗᓂ ᖃᕆᑕᐅᔭᒃᑯᑦ ᐱᑐᕝᕕᖏᑎᒍᑦ. 
 
ᐆᒃᑑᑎᐅᔪᑦ ᑐᓂᓯᓂᖅ ᑐᓴᖅᑕᐅᔪᒃᓴᓂᒃ 
 (3) ᑐᑭᓯᓇᑦᑎᐊᖁᓪᓗᒍ, ᑖᒃᑯᐊ ᐆᒃᑑᑎᐅᔪᑦ ᒪᓕᒃᑕᐅᔪᑦ ᑐᓂᓯᓂᕐᒥᒃ ᖃᕆᑕᐅᔭᒃᑯᑦ 
ᑐᓴᒐᒃᓴᓂᒃ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᐅᓂᒃᑳᓂᒃ ᑭᓇᑐᐃᓐᓇᕐᒧᑦ, ᐃᓚᖏᑦ 8, 9 ᐅᕝᕙᓘᓐᓃᑦ 
10, ᒪᓕᒃᑕᐅᒃᐸᑕ ᒪᑯᓂᖓ ᐃᓚᖃᕐᓗᑎᒃ: 

(ᐃ) ᑐᓂᓯᓗᓂ ᖃᕆᑕᐅᔭᒃᑯᑦ ᑐᓴᒐᒃᓴᓂᒃ ᐅᕝᕙᓘᓐᓃᑦ ᖃᐅᔨᒪᔭᐅᔪᒃᓴᓂᒃ 
ᑭᓇᑐᐃᓐᓇᕐᒧᑦ ᖃᕆᑕᐅᔭᒃᑰᖅᑐᑎᒍᑦ; 

(ᐱ) ᑕᑯᒃᓴᐅᑎᑦᑎᓗᓂ ᑭᓇᑐᐃᓐᓇᕐᒧᑦ ᓂᐅᕐᕈᑎᖃᖅᑐᒥᒃ ᖃᕆᑕᐅᔭᒃᑰᖅᑐᒥᒃ 
 
ᐊᑎᓕᐅᕐᓃᑦ 
13. (1) ᒪᓕᒃᑕᐅᓪᓗᑎᓂ ᐃᓚᒃᑲᓐᓂᖓ (2), ᐱᖁᔭᖅᑎᒍᑦ ᐱᑕᖃᕆᐊᖃᕐᓃᑦ ᒪᓕᒡᓗᒍ ᑖᓐᓇ 
ᐅᓂᒃᑳᖅ ᐊᑎᓕᐅᖅᓯᒪᒋᐊᖃᕐᓂᖓ ᓇᓗᓇᐃᖅᑕᐅᓯᒪᒍᑕᐅᔪᖅ ᖃᕆᑕᐅᔭᒃᑯᑦ 
ᐊᑎᓕᐅᖅᑕᐅᓯᒪᒍᓂ. 
 
ᓇᓗᓇᐃᖅᓯᔭᐅᓂᖓ 
 (2) ᓱᓕᑦᑕᐅᖅ ᐊᑐᕈᑕᐅᔪᖅ ᐱᖁᔭᑎᒍᑦ ᐱᑕᖃᕆᐊᖃᕐᓂᖓᓄᑦ ᒪᓕᒡᓗᒍ ᑖᓐᓇ ᐅᓂᒃᑳᑉ 
ᓇᓗᓇᐃᖅᓯᒪᒋᐊᖃᕐᓂᖓᓄᑦ, ᖃᓄᐃᓐᓂᖓ ᒪᓕᒃᑕᐅᓗᓂ, ᐃᓚᒋᓪᓗᒋᑦ ᐊᖏᕈᑎᐅᔪᑦ ᓴᓇᔭᐅᔪᑦ 
ᖃᕆᑕᐅᔭᒃᑯᑦ ᐊᑎᓕᐅᕈᑕᐅᔪᑦ ᓴᓇᔭᐅᓂᖓᓂ ᐅᕝᕙᓘᓐᓃᑦ ᐅᓂᒃᑳᑉ ᓴᓇᔭᐅᔾᔪᑎᒋᓚᐅᖅᑕᖓᑐᑦ.  

(ᐃ) ᖃᕆᑕᐅᔭᒃᑯᑦ ᐊᑎᓕᐅᕈᑕᐅᓯᒪᔪᖅ ᐊᑐᕈᓐᓇᖅᐸᑦ ᑭᓇᑐᐃᓐᓇᐅᑉ 
ᐃᓕᑕᕆᔭᐅᓂᖓᓄᑦ; 

(ᐱ) ᖃᓄᐃᓕᖓᓂᖓ ᖃᕆᑕᐅᔭᒃᑯᑦ ᐊᑎᓕᐅᕈᑎᒋᓯᒪᓂᖓ ᐊᒻᒪᓗ 
ᖃᕆᑕᐅᔭᒃᑯᑦ ᐅᓂᒃᑳᓕᐊᖑᓂᖓ ᑕᑎᒋᔭᐅᔪᓐᓇᖅᐸᑦ; ᐊᒻᒪᓗ  

(ᐱ) ᖃᕆᑕᐅᔭᒃᑯᑦ ᐊᑎᓕᐅᕐᓂᐅᔪᖅ  
(i) ᓈᒻᒪᒋᔭᐅᓂᖃᖅᐸᑦ ᐱᔪᓐᓇᕐᓂᐅᔪᓂᒃ ᐊᑐᖁᔭᐅᔪᓂᒃ, 

ᐱᑕᖃᖅᐸᑕ ᖃᓄᖅ ᓴᓇᓯᒪᒋᐊᖃᕐᓂᖏᓐᓂᒃ, ᐊᒻᒪᓗ 

(ii) ᓈᒻᒪᒋᔭᐅᓂᖃᖅᐸᑦ ᑐᓴᐅᒪᖃᑦᑕᐅᑎᓂᕐᒧᑦ ᓴᓇᓯᒪᔪᒃᑯᑦ 
ᒪᓕᒋᐊᖃᖅᑕᖏᓐᓂᒃ.  

 
ᓇᓗᓇᐃᒃᑯᑕᕐᔪᐊᖓ ᓄᓇᕗᑦ 

(3) ᖃᕆᑕᐅᔭᒃᑯᑦ ᓴᓇᓯᒪᔪᖅ ᐅᓂᒃᑳᖅ ᑐᑭᖃᖅᑎᑕᐅᔪᖅ ᓇᓗᓇᐃᒃᑯᑕᕐᔪᐊᖓᓄᑦ 
ᓄᓇᕗᒻᒧᑦ ᓇᕿᑕᐃᓂᕋᖅᑕᐅᓯᒪᓪᓗᓂ ᐃᒪᐃᑉᐸᑦ  

(ᐃ) ᐱᖁᔭᖅᑎᒍᑦ ᐱᑕᖃᕆᐊᖃᕐᓃᑦ ᒪᓕᒡᓗᒍ ᑖᓐᓇ ᐅᓂᒃᑳᖅ 
ᐊᑎᓕᐅᖅᓯᒪᒋᐊᖃᕐᓂᖓ ᓇᓗᓇᐃᖅᑕᐅᓯᒪᒃᐸᑦ ᒪᓕᒃᑕᐅᓗᓂ 
ᐃᓚᒃᑲᓐᓂᖓ (1), ᐅᕝᕙᓘᓐᓃᑦ (2), ᖃᓄᑐᐃᓐᓇᖅ; ᐊᒻᒪᓗ 

(ᐱ) ᖃᕆᑕᐅᔭᒃᑯᑦ ᐅᓂᒃᑳᖅ ᐊᒻᒪᓗ ᖃᕆᑕᐅᔭᒃᑯᑦ ᐅᓂᒃᑳᖅ ᒪᓕᒃᐸᑎᒃ 
ᐱᔪᓐᓇᐅᑎᓕᖕᓄᑦ ᓇᓗᓇᐃᒃᑯᑕᕐᔪᐊᓄᑦ ᓇᓕᒧᒍᑎᒋᒐᔭᖅᑕᖏᓐᓂᒃ.  

 
ᓱᓕᒃᑲᓐᓂᖅ ᐱᑕᓖᑦ ᒪᓕᒋᐊᒃᓴᐃᑦ, ᒐᕙᒪᑎᒃᑯᑦ ᑎᒥᖁᑎᖏᑦ 
 (4) ᐱᖁᔭᖅᑎᒍᑦ ᐱᑕᖃᕆᐊᖃᕐᓃᑦ ᒪᓕᒡᓗᒍ ᑖᓐᓇ ᐅᓂᒃᑳᖅ ᑐᓂᔭᐅᔪᒃᓴᐅᓂᖓ 
ᒐᕙᒪᒃᑯᑦ ᑎᒥᖁᑎᖓᓐᓄᑦ ᐊᑎᓕᐅᖅᓯᒪᓗᓂ, ᓇᓗᓇᐃᖅᑕᐅᓯᒪᓗᓂ, ᐅᕝᕙᓘᓐᓃᑦ 
ᑕᕿᑕᐅᓯᒪᓗᓂ ᓈᒻᒪᒃᓯᒪᓂᕋᖅᑕᐅᓂᖓ ᓇᓗᓇᐃᖅᑕᐅᓯᒪᓇᔭᖅᑐᖅ ᖃᕆᑕᐅᔭᒃᑯᑦ 
ᐊᑎᓕᐅᖅᑕᐅᓯᒪᒍᓂ ᐃᒪᐃᑉᐸᑦ 

(ᐃ) ᒐᕙᒪᑎᒃᑯᑦ ᑎᒥᖁᑎᖓ ᓈᒻᒪᒋᔭᖃᕐᓂᖅᐸᑦ ᖃᕆᑕᐅᔭᒃᑯᑦ 
ᐊᑎᓕᐅᖅᑕᐅᓯᒪᔪᒥᒃ; 

(ᐱ) ᖃᕆᑕᐅᔭᒃᑯᑦ ᐊᑎᓕᐅᕐᓂᕆᔭᐅᔪᖅ ᓇᓗᓇᐃᖅᓯᓯᒪᒃᐸᑦ 
ᐱᑕᖃᕆᐊᖃᕐᓂᖏᓐᓂᒃ ᐊᒻᒪᓗ ᐃᓕᑕᕆᔭᐅᓂᖏᓐᓂᒃ 
ᐊᑎᓕᐅᖅᓯᒪᓂᐅᑉ, ᐱᑕᖃᖅᐸᑕ, ᒐᕙᒪᒃᑯᑦ ᑎᒥᖁᑎᖏᓐᓄᑦ; ᐊᒻᒪᓗ 

(ᑎ) ᒪᓕᒃᑕᐅᔭᕆᐊᖃᖅᑐᑦ ᐃᓚᒃᑲᓐᓂᖓᓂ (2) ᐅᕝᕙᓘᓐᓃᑦ (3), 
ᖃᓄᑐᐃᓐᓇᐅᓂᖓ ᒪᓕᒡᓗᒍ, ᓇᓗᓇᐃᖅᓯᒍᑕᐅᔪᑦ.  

 
ᐊᔾᔨᖏᑦ 
14. ᑖᒃᑯᐊ ᖃᕆᑕᐅᔭᒃᑯᑦ ᑐᓴᒐᒃᓴᐃᑦ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᐅᓂᒃᑳᑦ ᐱᔭᐅᔪᓐᓇᖅᐸᑕ, 
ᒪᓕᒐᖅᑎᒍᑦ ᐱᑕᖃᕆᐊᖃᖅᑐᑦ ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ ᐊᔾᔨᓂᒃ ᑐᓂᔭᐅᔪᒃᓴᐅᒃᐸᑦ 
ᑖᑦᓱᒧᖓᑦᓴᐃᓐᓇᖅ ᓇᓗᓇᐃᖅᓯᒪᔭᐅᔪᖅ ᓲᕐᓗ ᐊᑕᐅᓯᖅᑐᑦ ᖃᕆᑕᐅᔭᒃᑰᖅᑐᑐᑦ.  
 
ᖃᕆᑕᐅᔭᒃᑯᑦ ᐊᑭᓖᓂᖅ ᒐᕙᒪᒃᑯᑦ ᑎᒥᖁᑎᖏᑦ 
15. (1) ᐊᑭᓕᐅᑕᐅᔪᖅ ᑕᒪᑐᒧᖓ ᐱᖁᔭᕐᒧᑦ ᑐᕌᖓᔪᖅ ᐊᑐᙱᑎᑕᐅᙱᑦᑐᖅ 
ᐊᑐᓕᖅᑎᑕᐅᔪᓐᓇᙱᑦᑐᕐᓘᓐᓃᑦ ᑭᓯᒥᑐᐃᓐᓇᖅ ᐱᔾᔪᑎᖃᕐᓗᓂ ᖃᕆᑕᐅᔭᒃᑯᑦ ᓴᓇᓯᒪᓂᖓᓄᑦ.  
 
ᓱᓕᒃᑲᓐᓂᖅ ᐊᑐᖅᑕᐅᒋᐊᖃᖅᑐᑦ,  

(2) ᐊᑭᓕᐅᑕᐅᔪᖅ ᓴᓇᔭᐅᔪᓐᓇᖅᑎᑕᐅᔪᖅ ᐅᕝᕙᓘᓐᓃᑦ ᓴᓇᔭᐅᒋᐊᖃᖅᑎᑕᐅᔪᖅ 
ᒐᕙᒪᒃᑯᑦ ᑎᒥᖁᑎᖓᓄᑦ ᓴᓇᔭᐅᔪᓐᓇᖅᑐᖅ ᖃᕆᑕᐅᔭᒃᑯᑦ ᖃᓄᑐᐃᓐᓇᖅ ᒐᕙᒪᒃᑯᑦ 
ᑎᒥᖁᑎᖓᒍᑦ ᐱᖁᔭᐅᓂᖓᒍᑦ.  



ᖃᕆᑕᐅᔭᒃᑯᑦ ᓂᐅᕐᕈᑎᖃᕐᓂᕐᒧᑦ ᐱᖁᔭᖅ 

ᐊᒡᒍᖅᓯᒪᓂᖅ 2 
 

ᖃᕆᑕᐅᔭᒃᑰᖅᑐᑦ ᓂᐅᕐᕈᓃᑦ 
 

ᐱᒋᐊᖅᑎᑕᐅᓂᖏᑦ ᐊᒻᒪ ᐊᐅᓚᓂᖏᑦ ᖃᕆᑕᐅᔭᒃᑯᑦ ᑳᓐᑐᕌᒍᑎᑦ 
16. (1) ᐱᓇᓱᐊᖃᑎᒌᑦ ᐊᖏᖃᑎᒌᙱᑉᐸᑕ ᐊᓯᐊᒍᑦ, ᐊᑐᐃᓐᓇᐅᑎᑕᐅᓂᖓ, 
ᐊᖏᕈᑕᐅᓂᖓ ᐊᑐᐃᓐᓇᐅᑎᑕᐅᔫᑉ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᐅᑉ ᐊᓯᐊᑕ ᐱᔾᔪᑎᒋᔭᐅᔫᑉ 
ᐱᒋᐊᖅᑎᑕᐅᓂᖓᓄᑦ ᐅᕝᕙᓘᓐᓃᑦ ᐊᐅᓚᓂᖓᓄᑦ ᑳᓐᑐᕌᒍᑎᐅᑉ ᐅᖃᐅᓯᐅᔪᓐᓇᖅᐳᖅ 

(ᐃ) ᖃᕆᑕᐅᔭᒃᑯᑦ ᑐᓴᐅᒪᔾᔪᑎᒃᓴᑎᒍᑦ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ 
ᑎᑎᖅᑲᑎᒍᑦ; ᐅᕝᕙᓘᓐᓃᑦ 

(ᐱ) ᓱᓂᒃᑯᑦ ᖃᕆᑕᐅᔭᒃᑯᑦ ᑐᓴᐅᒪᖃᑎᒌᒍᑕᐅᓇᓱᐊᖅᑐᒃᑯᑦ, ᒪᑯᑎᒎᓇ 
ᐃᓚᐅᓗᓂ ᐊᑦᑐᖅᓯᓂᖅ ᐅᕝᕙᓘᓐᓃᑦ ᓇᕿᑦᑎᓂᖅ 
ᑕᐃᒪᐃᑦᑑᔪᒫᕐᓂᐊᖅᑐᒍ ᓇᓗᓇᐃᖅᑕᐅᓯᒪᔪᒥᒃ ᓇᕿᑦᑕᒐᕐᒥᒃ ᐅᕝᕙᓘᓐᓃᑦ 
ᐃᓂᐅᔪᒥᒃ ᖃᕋᓴᐅᔭᐅᑉ ᑕᑯᓐᓇᕐᕕᖓᓂ ᐅᕝᕙᓘᓐᓃᑦ 
ᑐᓴᖅᑕᐅᑎᑦᑎᓂᒃᑯᑦ ᖃᕆᑕᐅᔭᒃᑯᑦ ᐱᔾᔪᓯᖃᕐᓗᓂ 
ᐊᑐᐃᓐᓇᐅᑎᑦᑎᓇᓱᐊᕐᓂᐅᔪᒥᒃ, ᐊᖏᕈᑎᖃᕐᓂᕐᒥᒃ ᐅᕝᕙᓘᓐᓃᑦ 
ᐊᓯᐊᓂᒃ. 

 
ᒪᓕᒐᖅᑎᒍᑦ ᐃᓕᓴᖅᓯᓂᖏᑦ ᖃᕆᑕᐅᔭᒃᑯᑦ ᑳᓐᑐᕌᒍᑎᑦ 

(2) ᑳᓐᑐᕌᒍᑎ ᐊᑐᕈᓐᓇᖏᑦᑑᙱᓚᖅ ᐅᕝᕙᓘᓐᓃᑦ ᒪᓕᒃᑕᐅᑎᑕᐅᔪᓐᓇᖏᑦᑑᙱᓚᖅ 
ᐱᔾᔪᑎᒋᓗᒍ ᖃᕆᑕᐅᔭᒃᑰᖅᓯᒪᓂᑐᐃᓐᓇᖓ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᑎᑎᖅᑲᖅ 
ᐊᑐᖅᑕᐅᔪᒥᓂᐅᓂᖓᓄᑦ ᐱᒋᐊᖅᑎᑕᐅᑎᓪᓗᒍ. 
 
 
ᐃᓚᐅᓂᖏᑦ ᖃᕆᑕᐅᔭᒃᑯᑦ ᐱᒍᔾᔨᔨᑦ 
17. ᑳᓐᑐᕌᒍᑎ ᐱᒋᐊᖅᑎᑕᐅᔪᓐᓇᖅᐳᖅ ᐅᖃᖃᑎᒌᓐᓂᖏᑎᒍᑦ ᖃᕆᑕᐅᔭᒃᑯᑦ ᐱᒍᔾᔨᔨ ᐊᒻᒪ 
ᐃᓄᒃ ᐅᕝᕙᓘᓐᓃᑦ ᐅᖃᖃᑎᒌᓐᓂᖏᑎᒍᑦ ᖃᕆᑕᐅᔭᒃᑯᑦ ᐱᒍᔾᔨᔨᑦ. 
 
ᑕᒻᒪᕐᓃᑦ ᐱᓕᕆᖃᑎᒋᔭᐅᑎᓪᓗᒋᑦ ᖃᕆᑕᐅᔭᒃᑯᑦ ᐱᒍᔾᔨᔨᑦ 
18. ᐃᓄᒃ ᐱᖁᑎᒃᑯᑦ ᑕᒻᒪᖅᐸᑦ ᑲᒪᒋᔭᐅᕙᓪᓕᐊᑎᓪᓗᒍ ᖃᕆᑕᐅᔭᒃᑯᑦ ᑕᐅᖅᓰᖃᑎᖃᖅᑎᓪᓗᒍ 
ᖃᕆᑕᐅᔭᒃᑯᑦ ᐱᒍᔾᔨᔨᒥᒃ ᓇᒻᒥᓂᕆᔭᐅᔪᒥᒃ ᐊᓯᒥᓄᑦ ᐃᓄᒻᒧᑦ, ᑖᓐᓇ ᖃᕆᑕᐅᔭᒃᑯᑦ ᑕᐅᖅᓰᓂᖅ 
ᒪᓕᒃᑕᐅᑎᒐᒃᓴᐅᙱᓚᖅ ᐊᓯᐊᓄᑦ ᐃᓄᒻᒧᑦ ᑕᒪᐃᑕ ᐅᑯᐊ ᒪᓕᒃᑕᐅᒋᐊᓖᑦ ᐱᑕᖃᖅᑎᓐᓇᒋᑦ: 

(ᐃ) ᖃᕆᑕᐅᔭᒃᑯᑦ ᐱᒍᔾᔨᔨ ᐃᓄᒻᒥᒃ ᑕᒻᒪᑦᑕᐃᓕᔪᓐᓇᓯᑎᑦᑎᖏᑉᐸᑦ 
ᐅᕝᕙᓘᓐᓃᑦ ᐋᖅᑭᒋᐊᖅᓯᔪᓐᓇᖅᓯᑎᑦᑎᖏᑉᐸᑦ ᑕᒻᒪᕐᓂᕐᒥᒃ; 

(ᐱ) ᑐᓴᕈᓂ ᑕᒻᒪᕐᓂᕐᒥᒃ, ᑖᓐᓇ ᐃᓄᒃ ᑐᓴᖅᑎᑦᑎᑦᑕᐅᑎᒋᓗᓂ ᑕᐃᒃᓱᒥᖓ 
ᐃᓄᒻᒥᒃ ᐊᒻᒪ ᓇᓗᓇᐃᖅᓯᓗᓂ ᑕᒻᒪᕐᓂᕐᒥᓂᒃ ᑕᐅᖅᓰᓪᓗᑎᒃ; 

(ᑎ) ᑳᓐᑐᕌᒃᑖᕈᑕᐅᔪᒥᒃ ᐱᔭᐅᔪᖃᖅᑎᓪᓗᒍ ᑕᐃᒪᐃᑎᑕᐅᔪᒥᒃ ᑕᒻᒪᕐᓂᕐᒧᑦ, 
ᑖᓐᓇ ᐃᓄᒃ 
(i) ᐅᑎᖅᑎᑦᑎᓗᓂᐅᒃ ᐅᕝᕙᓘᓐᓃᑦ ᐊᑦᑕᕐᓗᓂᐅᒃ ᑳᓐᑐᕌᒃᑖᕈᑕᐅᔪᖅ 

ᒪᓕᓪᓗᒍ ᐊᐃᑉᐸᒥ ᐃᓅᑉ ᐱᖁᔨᓂᖓ ᐅᕝᕙᓘᓐᓃᑦ, 

ᐱᖁᔨᓂᖅᑕᖃᙱᑉᐸᑦ, ᑲᒪᒋᔭᖃᕐᓗᓂ ᑳᓐᑐᕌᒃᑖᕈᑕᐅᔪᒥᒃ 
ᓈᒻᒪᓐᓂᖃᖅᑐᒥᒃ ᐱᔾᔪᓯᖃᕐᓗᓂ, ᐊᒻᒪ 

 
(ii) ᐊᑐᙱᓪᓗᒍ ᐱᕚᓪᓕᕈᑎᒋᙱᓪᓗᒍ ᐱᖁᑎᑎᒍᑦ ᐱᓂᕐᒥᓄᑦ 

ᑖᒃᓱᒥᖓ ᑳᓐᑐᕌᒃᑖᕈᑕᐅᔪᒥᒃ. 
 
ᐃᑲᕐᕋᖓ ᐊᒻᒪ ᐃᓂᖓ ᐊᐅᓪᓚᖅᑎᑕᐅᕕᖓᑕ ᐊᒻᒪ ᐱᔭᐅᕕᖓᑕ ᖃᕆᑕᐅᔭᒃᑯᑦ ᑎᑎᖅᑲᐃᑦ 
19. (1) ᑕᐃᒪ ᐱᓇᓱᐊᖃᑎᒌᑦ ᐊᖏᖃᑎᒌᓐᓂᖃᖅᑎᓐᓇᒋᑦ ᐊᓯᐊᒍᑦ, ᖃᕆᑕᐅᔭᒃᑯᑦ 
ᑐᓴᐅᒪᔾᔪᑎᒃᓴᐃᑦ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᑎᑎᖅᑲᖅ ᐊᐅᓪᓚᖅᑎᑕᐅᓪᓚᑦᑖᕋᔭᖅᐳᖅ 
ᑐᓴᕋᑦᓴᓕᕆᔾᔪᑎᒨᖅᐸᑦ ᓯᓚᑖᓃᑦᑐᒧᑦ ᑐᔫᑎᓕᐅᑉ ᐊᐅᓚᒍᓐᓇᖅᑕᖓᑕ ᐅᕝᕙᓘᓐᓃᑦ, ᑐᔫᑎᓕᒃ 
ᐊᒻᒪ ᑐᕌᕐᕕᐅᔪᖅ ᐊᑐᖅᑎᓪᓗᒋᑦ ᑖᒃᓱᒥᖓᒃᓴᐃᓐᓇᖅ ᑐᓴᕋᑦᓴᓕᕆᔾᔪᑎᒥᒃ, ᐱᔭᐅᔪᓐᓇᓯᑉᐸᑦ ᐊᒻᒪ 
ᐱᓕᕆᐊᖑᔪᓐᓇᖅᓯᓗᓂ ᑐᕌᕐᕕᐅᔪᒧᑦ. 
 
ᑲᖐᒋᔭᐅᔪᖅ, ᐃᑲᕐᕋᖓ ᐱᔭᐅᕕᖓᑕ 

(2) ᖃᕆᑕᐅᔭᒃᑯᑦ ᑐᓴᐅᒪᔾᔪᑎᒃᓴᐃᑦ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᑎᑎᖅᑲᖅ 
ᑲᖐᒋᔭᐅᓕᕋᔭᖅᐳᑦ ᐱᔭᐅᔭᕆᐊᒃᓴᖓ ᑐᕌᕐᕕᐅᔪᒧᑦ, 

(ᐃ) ᑐᕌᕐᕕᐅᔪᖅ ᓇᓗᓇᐃᖅᓯᓯᒪᑉᐸᑦ ᐅᕝᕙᓘᓐᓃᑦ ᐊᑐᖅᐸᑦ 
ᑐᓴᕋᑦᓴᓕᕆᔾᔪᑎᒥᒃ ᐱᓇᓱᐊᕐᓂᐊᕐᓗᓂ ᖃᕆᑕᐅᔭᒃᑯᑦ ᑐᓴᐅᒪᔾᔪᑎᒃᓴᓂᒃ 
ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᑎᑎᖅᑲᓂᒃ ᑕᐃᒪᐃᑦᑐᓂᒃ 
ᐊᐅᓪᓚᖅᑎᑕᐅᓯᒪᔪᓂᒃ, ᑐᓴᕋᑦᓴᓕᕆᔾᔪᑎᒨᖅᐸᑕ ᐊᒻᒪ ᐱᔭᐅᔪᓐᓇᓯᑉᐸᑕ 
ᐊᒻᒪ ᐱᓕᕆᐊᖑᔪᓐᓇᖅᓯᓗᑎᒃ ᑐᕌᕐᕕᐅᔪᒧᑦ; ᐅᕝᕙᓘᓐᓃᑦ 

(ᐱ) ᑐᕌᕐᕕᐅᔪᖅ ᓇᓗᓇᐃᖅᓯᓯᒪᙱᑉᐸᑦ ᐅᕝᕙᓘᓐᓃᑦ ᐊᑐᖃᑦᑕᖏᑉᐸᑦ 
ᑐᓴᕋᑦᓴᓕᕆᔾᔪᑎᒥᒃ ᐱᓇᓱᐊᕐᓂᐊᕐᓗᓂ ᖃᕆᑕᐅᔭᒃᑯᑦ ᑐᓴᐅᒪᔾᔪᑎᒃᓴᓂᒃ 
ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᑎᑎᖅᑲᓂᒃ ᑕᐃᒪᐃᑦᑐᓂᒃ 
ᐊᐅᓪᓚᖅᑎᑕᐅᓯᒪᔪᓂᒃ, ᑕᐃᒪ ᑐᕌᕐᕕᐅᔪᖅ ᑐᓴᐅᒪᓕᕈᓂ ᒥᒃᓵᓄᑦ 
ᖃᕆᑕᐅᔭᒃᑯᑦ ᑐᓴᐅᒪᔾᔪᑎᒃᓴᐃᑦ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᑎᑎᖅᑲᐅᑉ 
ᑐᕌᕐᕕᐅᔫᑉ ᑐᓴᕋᑦᓴᓕᕆᔾᔪᑎᖓᓃᑦᑐᒥᒃ ᐊᒻᒪ ᐱᔭᐅᔪᓐᓇᓯᑉᐸᑦ ᐊᒻᒪ 
ᐱᓕᕆᐊᖑᔪᓐᓇᖅᓯᓗᓂ ᑐᕌᕐᕕᐅᔪᒧᑦ. 

 
ᐊᐅᓪᓚᑎᑦᑎᕕᐅᔪᖅ ᐊᒻᒪ ᐱᔭᐅᕕᖓ 

(3) ᑕᐃᒪ ᐱᓇᓱᐊᖃᑎᒌᑦ ᐊᖏᖃᑎᒌᓐᓂᖃᖅᑎᓐᓇᒋᑦ ᐊᓯᐊᒍᑦ, ᖃᕆᑕᐅᔭᒃᑯᑦ 
ᑐᓴᐅᒪᔾᔪᑎᒃᓴᐃᑦ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᑎᑎᖅᑲᖅ ᐊᐅᓪᓚᖅᑎᑕᐅᓱᒋᔭᐅᕗᖅ ᑐᔫᑎᓕᐅᑉ 
ᐱᓇᓱᐊᕐᕕᒋᔮᓂᑦ ᐊᒻᒪ ᐱᔭᐅᓱᒋᔭᐅᓪᓗᓂ ᑐᕌᕐᕕᐅᔫᑉ ᐱᓇᓱᐊᕐᕕᒋᔮᓂ. 
 
ᐱᓇᓱᐊᕐᕕᒋᔭᐅᔪᖅ 

(4) ᑐᔫᑎᓕᒃ ᐅᕝᕙᓘᓐᓃᑦ ᑐᕌᕐᕕᐅᔪᖅ ᐊᑕᐅᓯᐅᙱᑦᑐᒥᒃ ᐱᓇᓱᐊᕐᕕᒋᔭᖃᖅᐸᑦ, 
ᐱᓇᓱᐊᕐᕕᒋᔭᐅᔪᖅ ᐱᓪᓗᒍ ᐱᔾᔪᒋᔭᐅᔪᖅ ᐃᓚᒍᑕᐅᑉ ᐅᐃᒍᐊᓂ (3)-ᒥ ᑕᐃᓐᓇᐅᕗᖅ 
ᐃᓕᖓᕕᐅᒐᓚᓐᓂᖅᐹᖑᔪᖅ ᐱᔾᔪᑎᒋᔭᐅᔪᒥᒃ ᑕᐅᖅᓰᓂᕐᒥᒃ ᑖᒃᑯᐊ ᖃᕆᑕᐅᔭᒃᑯᑦ 
ᑐᓴᐅᒪᔾᔪᑎᒃᓴᐃᑦ ᐅᕝᕙᓘᓐᓃᑦ ᑎᑎᖅᑲᐅᑉ ᐃᓕᖓᓂᖃᕐᕕᒋᔭᖓ ᐅᕝᕙᓘᓐᓃᑦ, ᐱᔾᔪᑎᒋᔭᐅᔪᒥᒃ 
ᑕᐅᖅᓰᓂᖅᑕᖃᙱᑉᐸᑦ, ᐱᓇᓱᐊᕐᕕᓪᓗᐊᑕᖓ ᑐᔫᑎᓕᐅᑉ ᐅᕝᕙᓘᓐᓃᑦ ᑐᕌᕐᕕᐅᔫᑉ. 

ᐊᖏᕐᕋᕆᔭᐅᓲᖅ 
(5) ᑐᔫᑎᓕᒃ ᐅᕝᕙᓘᓐᓃᑦ ᑐᕌᕐᕕᐅᔪᖅ ᐱᓇᓱᐊᕐᕕᖃᙱᑉᐸᑎᒃ, ᐅᖃᐅᓯᖃᖅᓯᒪᔪᖅ 

"ᐱᓇᓱᐊᕐᕕᒋᔭᐅᔪᒥᒃ" ᐃᓚᒍᑕᕐᒥ (3)-ᒥ ᐃᓱᒪᒋᔭᐅᔪᒃᓴᐃᐅᕗᑦ ᐃᒪᐃᓕᖓᑎᑕᐅᓗᑎᒃ 
"ᐊᖏᕐᕋᕆᔭᐅᓲᖅ". 
 

ᐃᓚᖓ 3 
 

ᐅᓯᔭᐅᓂᖏᓐᓄᑦ ᐱᖁᑎᑦ ᑳᓐᑐᕌᒍᑎᑦ 
 
ᐃᓕᖓᔪᑦ ᐱᓕᕆᔪᖃᕐᓂᖓᓄᑦ ᐃᓕᖓᔪᓂᒃ ᑳᓐᑐᕌᒍᑎᓄᑦ ᐅᓯᔭᐅᓂᖏᓐᓄᑦ ᐱᖁᑎᑦ 
20. (1) ᑖᓐᓇ ᐃᓚᖓ ᐃᓕᖓᕗᖅ ᖃᓄᑐᐃᓐᓇᖅ ᐱᓕᕆᔪᖃᖅᓯᒪᓂᖓᓄᑦ ᐱᔾᔪᑎᖃᖅᑐᒥᒃ 
ᑳᓐᑐᕌᒍᑎᒥᒃ ᐅᓯᔭᐅᓂᖏᓐᓄᑦ ᐱᖁᑎᑦ, ᐃᓚᒋᔭᐅᓪᓗᑎᒃ, ᑖᒃᑯᓄᖓᑑᙱᑦᑑᒐᓗᐊᖅ ᐅᑯᓄᖓ: 

(ᐃ) ᐱᒍᔾᔨᓗᓂ ᓇᓗᓇᐃᖅᑕᐅᓯᒪᓂᒃ, ᐊᒥᓲᑎᒋᔭᕆᐊᖃᖅᑕᖏᓐᓂᒃ, 
ᐊᖏᑎᒋᓂᕆᔭᕆᐊᖃᖅᑕᖏᓐᓂᒃ ᐅᕝᕙᓘᓐᓃᑦ 
ᐅᖁᒪᐃᑎᒋᔭᕆᐊᖃᖅᑕᖏᓐᓂᒃ ᐱᖁᑎᑦ; 

(ᐱ) ᐅᖃᐅᓯᖃᕐᓗᓂ ᐅᕝᕙᓘᓐᓃᑦ ᓱᓕᓂᕋᕈᑎᖃᕐᓗᓂ 
ᖃᓄᐃᑦᑑᔭᕆᐊᒃᓴᖏᓐᓂᒃ ᐅᕝᕙᓘᓐᓃᑦ ᐊᑭᖏᓐᓂᒃ ᐱᖁᑎᑦ; 

(ᑎ) ᑐᓂᓯᓂᖅ ᓇᓕᖅᑲᒥᒃ ᐱᖁᑎᓄᑦ; 
(ᑭ) ᓇᓗᓇᐃᖅᓯᓂᖅ ᐱᖁᑎᑦ ᐅᓯᓕᐅᔾᔭᐅᓐᓂᕆᐊᒃᓴᖏᑕ; 
(ᒋ) ᑐᓂᓯᓂᖅ ᒪᓕᒃᑕᐅᔭᕆᐊᖃᖅᑐᓂᒃ ᐅᓯᔪᒃᓴᒧᑦ ᐱᖁᑎᓂᒃ; 
(ᒥ) ᐊᔾᔭᖅᑕᐅᓂᕋᐃᓂᖅ ᐱᖁᑎᓂᒃ; 
(ᓂ) ᓴᒃᑯᑕᐅᔪᓐᓇᖅᓯᑎᑦᑎᓂᒃ ᐱᖁᑎᓂᒃ; 
(ᓯ) ᑐᓴᖅᑎᑦᑎᓂᖅ ᒥᒃᓵᓄᑦ ᐊᓯᐅᔨᔭᐅᓂᖏᑕ, ᐅᕝᕙᓘᓐᓃᑦ ᓱᕋᑦᑎᕐᓂᖏᑕ, 

ᐱᖁᑎᑦ; 
(ᓕ) ᑲᒪᒋᔭᖃᕐᓂᖅ ᐊᔾᔭᖅᑕᐅᔭᕆᐊᖃᕐᓂᖏᓐᓂᒃ ᐱᖁᑎᑦ 

ᐊᑎᓕᐅᖅᑕᐅᓯᒪᔪᒧᑦ ᐃᓄᒻᒨᕈᔾᔭᐅᓗᑎᒃ ᐅᕝᕙᓘᓐᓃᑦ ᐃᓄᒻᒧᑦ 
ᐊᔾᔭᖅᓯᕕᐅᔪᓐᓇᖅᑎᑕᐅᔪᒧᑦ; 

(ᔨ) ᐱᑎᑦᑎᓂᖅ, ᐱᓂᖅ, ᕿᐱᓗᓐᓂᖅ, ᓴᒃᑯᑦᑎᓂᖅ, ᓄᑦᑎᖅᓯᓂᖅ 
ᐅᕝᕙᓘᓐᓃᑦ ᐊᐃᕙᔾᔪᑎᖃᕐᓂᖅ ᐱᔪᓐᓇᐅᑎᓂᒃ ᐱᓪᓗᒋᑦ ᐱᖁᑎᑦ; 

(ᕕ) ᑐᓴᖅᑎᑦᑎᓂᖅ ᐃᓄᒻᒥᒃ ᐊᑭᖏᓂᒃ ᐊᒻᒪ ᒪᓕᒃᑕᐅᒋᐊᓕᓐᓂᒃ 
ᑳᓐᑐᕌᒍᑎᐅᑉ ᐅᓯᔭᐅᓂᖏᓐᓄᑦ ᐱᖁᑎᑦ; 

(ᕆ) ᑐᓂᓯᓂᖅ ᑐᓴᖅᑎᑦᑎᔾᔪᑎᒥᒃ ᐅᕝᕙᓘᓐᓃᑦ ᑎᑎᖅᑲᓂᒃ ᐱᔾᔪᑎᖃᖅᑐᓂᒃ 
ᐱᕙᓪᓕᐊᓂᖓᓄᑦ ᑳᓐᑐᕌᒍᑎᐅᑉ ᐅᓯᔭᐅᓂᖏᓐᓄᑦ ᐱᖁᑎᑦ; ᐊᒻᒪ 

(ᕿ) ᐱᓂᖅ ᐅᕝᕙᓘᓐᓃᑦ ᓄᑦᑎᖅᓯᓂᖅ ᐱᔪᓐᓇᐅᑎᓂᒃ ᐊᒻᒪ 
ᐱᓕᕆᐊᖃᕆᐊᖃᕐᓂᕐᒥᒃ ᐊᑖᓂ ᑳᓐᑐᕌᒍᑎᐅᑉ ᐅᓯᔭᐅᓂᖏᓐᓄᑦ ᐱᖁᑎᑦ. 

 
ᐊᑐᖅᑕᐅᓂᖏᑦ ᖃᕆᑕᐅᔭᒃᑯᑦ ᑎᑎᖅᑲᐃᑦ 

(2) ᒪᓕᒐᖅᑎᒍᑦ ᐱᔭᕆᐊᖃᖅᑎᑕᐅᔪᖅ ᐱᓕᕆᐊᖃᕐᓂᐅᔪᖅ ᐅᖃᐅᓯᕆᔭᐅᓯᒪᔪᖅ 
ᐃᓚᒍᑕᕐᒥ (1)-ᒥ ᐱᓕᕆᐊᖑᔭᕆᐊᖃᖅᑎᑕᐅᓪᓗᓂ ᑎᑎᕋᖅᓯᒪᓗᓂ ᐅᕝᕙᓘᓐᓃᑦ ᐊᑐᕐᓂᒃᑯᑦ 
ᑎᑎᕋᖅᓯᒪᔪᒥᒃ ᑎᑎᖅᑲᒥᒃ ᒪᓕᒃᑕᐅᕗᖅ ᐱᓕᕆᐊᖑᑎᓪᓗᒍ ᖃᕆᑕᐅᔭᒃᑯᑦ ᑲᒪᔪᑦ 
ᐊᖏᖃᑎᒌᖕᓂᖃᖅᐸᑕ. 

ᐃᓕᖓᕕᐅᙱᑦᑐᖅ 
(3) ᑖᓐᓇᐅᒐᓗᐊᖅᑎᓪᓗᒍ ᐃᓚᒍᑕᐅᑉ ᐅᐃᒍᐊ (2), ᐱᔪᓐᓇᐅᑎ ᑐᓂᔭᐅᓂᐊᖅᐸᑦ 

ᐅᕝᕙᓘᓐᓃᑦ ᐱᔭᕆᐊᖃᕐᓂᖅ ᐱᔭᕆᐊᖃᓕᖅᑎᑕᐅᓂᐊᖅᐸᑦ ᓇᓕᐊᓪᓚᑦᑖᖅ ᐃᓄᒻᒧᑦ, ᐊᒻᒪ 
ᐅᕝᕙᓘᓐᓃᑦ ᒪᓕᒐᖅᑎᒍᑦ ᐱᔭᕆᐊᖃᖅᑎᑕᐅᔪᖃᖅᐸᑦ ᑕᒪᓐᓇ ᐱᓕᕆᐊᕆᖁᔭᐅᓗᓂ 
ᓄᑦᑎᖅᓯᓂᒃᑯᑦ ᐅᕝᕙᓘᓐᓃᑦ ᐊᑐᖅᑕᐅᓂᖓᒍᑦ ᑎᑎᕋᖅᓯᒪᔫᑉ ᑎᑎᖅᑲᐅᑉ, ᒪᓕᒐᖅᑎᒍᑦ 
ᐱᔭᕆᐊᖃᖅᑎᑕᐅᔪᑦ ᒪᓕᒃᑕᐅᕗᖅ ᐊᑐᖅᑕᐅᓂᖓᓄᑦ ᐊᑕᐅᓯᐅᑉ ᐅᕝᕙᓘᓐᓃᑦ ᐊᒥᓱᒃᑲᓐᓃᑦ 
ᖃᕆᑕᐅᔭᒃᑯᑦ ᑎᑎᖅᑲᐃᑦ ᓴᓇᔭᐅᓯᒪᑉᐸᑕ ᐱᓕᕆᔾᔪᓯᒃᑯᑦ ᑐᕚᕆᔭᒃᓴᐅᒐᓚᓪᓗᓂ 
ᓇᓗᓇᙱᔾᔪᑕᐅᔪᒥᒃ ᐱᔪᓐᓇᐅᑎ ᐅᕝᕙᓘᓐᓃᑦ ᐱᔭᕆᐊᖃᕐᓂᖅ ᐱᔪᓐᓇᐅᑎᒋᓕᖅᓯᒪᓂᖓᓄᑦ 
ᐅᕝᕙᓘᓐᓃᑦ ᐱᔭᕆᐊᖃᓕᕆᑎᒋᓯᒪᓂᖓᓄᑦ ᓇᓕᐊᓪᓚᑦᑖᑉ ᐃᓅᑉ. 
 
ᑐᕚᒃᓴᐅᔪᓐᓇᖅᑎᒋᓂᖓ 

(4) ᐱᓪᓗᒍ ᐱᔾᔪᒋᔭᐅᔪᖅ ᐃᓚᒍᑕᐅᑉ ᐅᐃᒍᐊᓂ (3)-ᒥ, ᑐᕚᒃᓴᐅᑎᒋᓂᖓ 
ᓇᓗᓇᙱᔾᔪᑎᒋᔭᖓᑕ ᓇᓗᓇᐃᕆᐊᖅᑕᐅᔪᒃᓴᐅᕗᖅ ᐃᓱᒪᒋᓗᒋᑦ ᑕᒪᐃᑕ 
ᖃᓄᐃᓕᖓᓂᐅᓂᐊᖅᑐᑦ, ᐃᓚᒋᔭᐅᓗᓂ ᐱᔾᔪᑎᒋᔭᐅᔪᖅ ᐱᔪᓐᓇᐅᑎᐅᑉ ᐅᕝᕙᓘᓐᓃᑦ 
ᐱᔭᕆᐊᖃᕐᓂᐅᑉ ᓄᖅᑎᖅᑕᐅᓂᖓᓄᑦ, ᐊᒻᒪ ᐊᓯᐊ ᐃᓕᖓᓂᖃᖅᑐᖅ ᐊᖏᖃᑎᒌᒍᑎ. 
 
ᒪᓕᖔᓕᕐᓂᖅ ᑎᑎᕋᖅᓯᒪᔪᒥᒃ 

(5) ᐊᑕᐅᓯᖅ ᐅᕝᕙᓘᓐᓃᑦ ᐊᒥᓱᒃᑲᓐᓃᑦ ᖃᕆᑕᐅᔭᒃᑯᑦ ᑎᑎᖅᑲᐃᑦ ᐊᑐᖅᑕᐅᑉᐸᑕ 
ᐱᓕᕆᔾᔪᑕᐅᓗᑎᒃ ᐅᖃᐅᓯᕆᔭᐅᓯᒪᔪᒥᒃ ᑎᑎᕋᖅᓯᒪᔪᑦ ᐃᓚᖏᓐᓂ ᐅᑯᓇᓂ (1)(ᔨ) ᐅᕝᕙᓘᓐᓃᑦ 
(ᕿ), ᑎᑎᕋᖅᓯᒪᔪᖅ ᑎᑎᖅᑲᖅ ᑖᒃᓱᒥᖓᑦᓴᐃᓐᓇᖅ ᐱᓕᕆᔾᔪᑕᐅᔪᖅ ᐱᓪᓗᒋᑦ ᑖᒃᑯᐊᓴᐃᓐᓇᐃᑦ 
ᐱᖁᑎᑦ ᐊᑐᕈᓐᓇᙱᓚᖅ ᑭᓯᐊᓂ ᐊᑐᖅᑕᐅᓂᖏᑦ ᖃᕆᑕᐅᔭᒃᑯᑦ ᑎᑎᖅᑲᐃᑦ 
ᓄᖅᑲᖅᑎᑕᐅᓯᒪᑉᐸᑕ, ᐃᓛᒃᑰᕐᓗᑎᒃ ᐅᕝᕙᓘᓐᓃᑦ ᐊᖏᖃᑎᒌᒍᑎᒃᑯᑦ, ᐊᒻᒪ ᑭᖑᕝᕕᖅᑕᐅᓯᒪᓗᓂ 
ᑎᑎᕋᖅᓯᒪᔪᒧᑦ ᑎᑎᖅᑲᕐᒧᑦ, ᐱᑕᖃᖅᑐᒧᑦ ᐅᖃᐅᓯᖃᖅᓯᒪᔪᒥᒃ ᓄᖅᑲᖅᑎᑕᐅᓂᖓᓂᒃ. 
 
ᐊᑦᑐᖅᓯᓂᖓ ᐅᑎᕐᓂᖓᑕ 

(6) ᑕᐅᖅᓯᖅᑕᐅᓂᖏᑦ ᖃᕆᑕᐅᔭᒃᑯᑦ ᑎᑎᖅᑲᐃᑦ ᑎᑎᕋᖅᓯᒪᔪᓄᑦ ᑎᑎᖅᑲᓄᑦ ᒪᓕᓪᓗᒍ 
ᐃᓚᒍᑕᐅᑉ ᐅᐃᒍᐊ (5) ᐊᑦᑐᖅᓯᓂᖃᙱᓚᖅ ᐱᓇᓱᐊᖃᑎᒌᑦ ᐱᔪᓐᓇᐅᑎᖏᓐᓂᒃ ᐅᕝᕙᓘᓐᓃᑦ 
ᐱᔭᕆᐊᖃᕐᓂᖏᓐᓂᒃ. 
 
ᒪᓕᒐᖅᑎᒍᑦ ᐱᔭᕆᐊᖃᖅᑎᑕᐅᔪᑦ ᐃᓕᖓᐃᓐᓇᖅᑐᑦ 

(7) ᒪᓕᒐᖅᑎᒍᑦ ᐱᔭᕆᐊᖃᖅᑎᑕᐅᔪᑦ ᐱᔾᔪᑎᖃᖅᑐᑦ ᑳᓐᑐᕌᒍᑎᒥᒃ ᐅᓯᔭᐅᓂᖏᓐᓄᑦ 
ᐱᖁᑎᑦ ᐃᓕᖓᕗᑦ ᑳᓐᑐᕌᒍᑎᑦ ᐋᖅᑭᒃᑕᐅᓯᒪᒐᓗᐊᖅᐸᑕ ᑖᒃᑯᓇᓂ ᐅᕝᕙᓘᓐᓃᑦ ᓴᖅᑭᑕᐅᓯᒪᔪᓂ 
ᑎᑎᕋᖅᓯᒪᔪᑎᒍᑦ ᑎᑎᖅᑲᑎᒍᑦ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᑎᑎᖅᑲᑎᒍᑦ. 
 

ᐃᓚᖓ 4 
 

ᐱᖁᔭᕋᓛᑦ 
 
ᐱᖁᔭᕋᓛᑦ 
21. ᑲᒥᓴᓇ, ᐊᑐᓕᖁᔭᓕᐅᖅᑎᓪᓗᒍ ᒥᓂᔅᑕ, ᐱᖁᔭᕋᓛᓕᐅᕈᓐᓇᖅᐳᖅ 

(ᐃ) ᑕᐃᓯᔪᒥᒃ ᐱᑕᖃᖅᑐᓂᒃ ᐅᕝᕙᓘᓐᓃᑦ ᑎᒥᐅᔪᓂᒃ ᐅᕝᕙᓘᓐᓃᑦ 
ᐊᔾᔨᒌᒐᓚᓐᓂᒃ ᐱᑕᖃᖅᑐᓂᒃ ᑎᒥᐅᔪᓂᓘᓐᓃᑦ ᒐᕙᒪᒃᑯᓐᓄᑦ 
ᑎᒥᖁᑎᒋᔭᐅᔪᒃᓴᓂᒃ ᐱᓪᓗᒍ ᐱᔾᔪᒋᔭᐅᔪᖅ ᑎᑎᕋᖅᓯᒪᔫᑉ ᐃᓚᖓᓂ 
(ᑎ)-ᒥ ᑐᑭᓕᐅᖅᑕᐅᕕᖓᓂ ᐆᒪ "ᒐᕙᒪᒃᑯᑦ ᑎᒥᖁᑎᖓᑦ" ᐃᓚᒍᑕᕐᒥ 
1(1)-ᒥ; 

(ᐱ) ᐱᖁᔭᓕᐅᕈᑕᐅᔪᒥᒃ ᒪᓕᒐᖅᑎᒍᑦ ᐱᔭᕆᐊᖃᖅᑎᑕᐅᔪᓂᒃ ᐅᕝᕙᓘᓐᓃᑦ 
ᐊᔾᔨᒌᒐᓚᐃᑦ ᒪᓕᒐᖅᑎᒍᑦ ᐱᔭᕆᐊᖃᖅᑎᑕᐅᔪᓂ ᐱᓪᓗᒍ ᐱᔾᔪᒋᔭᐅᔪᖅ 
ᐃᓚᒍᑕᐅᑉ ᐅᐃᒍᐊᓂ 3(2)-ᒥ; 

(ᑎ) ᐱᖁᔭᓕᐅᕈᑕᐅᔪᒥᒃ ᖃᓄᐃᑦᑐᑐᐃᓐᓇᕐᒥᒃ ᑎᑎᖅᑲᒥᒃ ᐅᕝᕙᓘᓐᓃᑦ 
ᐊᔾᔨᒌᒐᓚᓐᓂᒃ ᑎᑎᖅᑲᓂᒃ ᐱᓪᓗᒍ ᐱᔾᔪᒋᔭᐅᔪᖅ ᐃᓚᒍᑕᐅᑉ ᐅᐃᒍᐊᓂ 
3(3)-ᒥ; 

(ᑭ) ᐱᖁᔭᓕᐅᕈᑕᐅᔪᒥᒃ, ᐱᓪᓗᒍ ᐱᔾᔪᒋᔭᐅᔪᖅ ᐃᓚᒍᑕᐅᑉ ᐅᐃᒍᐊᓂ 13(2)-
ᒥ, 
(i) ᑎᑎᖅᑲᓂᒃ ᐅᕝᕙᓘᓐᓃᑦ ᐊᔾᔨᒌᒐᓚᓐᓂᒃ ᑎᑎᖅᑲᓂᒃ ᐃᓚᒍᑕᕐᒧᑦ 

ᐃᓕᖓᕕᐅᔪᓂᒃ, 
(ii) ᐱᔭᕆᐊᖃᖅᑎᑕᐅᔪᓂᒃ ᐱᓪᓗᒍ ᐱᓕᕆᔾᔪᓯᖅ ᑕᒪᒃᑯᓄᖓ 

ᖃᕆᑕᐅᔭᒃᑯᑦ ᐊᑎᓕᐅᖅᓯᓂᕐᒧᑦ ᒪᓕᒃᑕᑲᐅᔭᕆᐊᖃᖅᑐᓂᒃ, ᐊᒻᒪ 
(iii) ᖃᕆᑕᐅᔭᓕᕆᔾᔪᑎᓄᑦ ᒪᓕᒃᑕᐅᔪᒃᓴᓂᒃ ᖃᕆᑕᐅᔭᒃᑯᑦ 

ᐊᑎᓕᐅᖅᓯᓂᕐᒧᑦ ᒪᓕᒃᑕᑲᐅᔭᕆᐊᖃᖅᑐᓂᒃ; 
(ᒋ) ᐱᖁᔭᓕᐅᕈᑕᐅᔪᒥᒃ ᐊᑎᓕᐅᖅᓯᔾᔪᑎᐅᑉ ᓇᕿᑦᑎᔾᔪᑎᐅᑉ 

ᑕᐃᒪᐃᓪᓗᐊᖅᑭᔭᖓᓂᒃ ᐱᔭᕆᐊᖃᖅᑎᑕᐅᔪᒥᒃ ᖃᕆᑕᐅᔭᒃᑯᑦ 
ᐊᑎᓕᐅᖅᓯᓂᕐᒧᑦ ᐱᓪᓗᒍ ᐱᔾᔪᒋᔭᐅᔪᖅ ᐃᓚᒍᑕᐅᑉ ᐅᐃᒍᐊᓂ 13(3)-ᒥ; 

(ᒥ) ᐱᔾᔪᑎᖃᖅᑐᒥᒃ ᐊᓯᐊᓂᒃ ᖃᓄᑐᐃᓐᓇᖅ ᐅᕝᕙᓘᓐᓃᑦ ᓱᓇᑐᐃᓐᓇᕐᒥᒃ 
ᑲᒥᓴᓇᐅᑉ, ᐊᑐᓕᖁᔭᓕᐅᖅᑎᓪᓗᒍ ᒥᓂᔅᑕ, ᐱᔭᕆᐊᖃᖅᑐᒋᔭᒥᓂᒃ 
ᐅᕝᕙᓘᓐᓃᑦ ᐊᑲᐅᓂᖅᓴᐅᓱᒋᔭᒥᓂᒃ ᐱᓕᕆᐊᕆᓇᓱᓪᓗᒍ ᐱᔾᔪᑎᒋᔭᖓ 
ᒪᓕᒐᐅᑉ. 

 
ᐃᓚᖓ 5 

 
ᐋᖅᑭᒋᐊᖅᑕᐅᔪᑦ ᐊᓯᖏᑦ ᐋᖅᑭᒋᐊᖅᑕᐅᔪᖃᕐᓂᖓᓄᑦ 

 
ᑐᑭᓕᐅᕆᓂᕐᒧᑦ ᐱᖁᔭᖅ 

 
22. ᑐᑭᓕᐅᕆᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᐃᓚᔭᐅᓪᓗᓂ ᐆᒥᖓ ᑭᖑᓂᖓᒍᑦ 
ᐃᓚᒍᑕᐅᑉ 26: 
 
ᐱᔪᓐᓇᕐᓂᖃᕐᓂᖅ ᐱᖁᔭᓕᐅᕈᓐᓇᓂᕐᒥᒃ ᑎᑎᕋᕐᕕᒃᓴᓄᑦ ᐃᓚᖃᖅᐳᖅ ᖃᕆᑕᐅᔭᒃᑯᑦ 
ᑎᑎᕋᕐᕕᒃᓴᓂᒃ 
26.1. (1) ᐱᔪᓐᓇᕐᓂᖃᕐᓂᖅ ᒪᓕᒐᒃᑯᑦ ᐅᕝᕙᓘᓐᓃᑦ ᐱᖁᔭᒃᑯᑦ ᐱᖁᔭᓕᐅᕐᓂᕐᒧᑦ, 
ᐊᖏᕈᑎᖃᕐᓂᕐᒧᑦ ᐅᕝᕙᓘᓐᓃᑦ ᐱᑕᖃᖅᑎᑦᑎᓂᕐᒧᑦ ᑎᑎᕋᕐᕕᒃᓴᒥᒃ ᐃᓚᖃᖅᐳᖅ 
ᐱᔪᓐᓇᕐᓂᖃᕐᓂᕐᒥᒃ ᐱᖁᔭᓕᐅᕈᓐᓇᓂᕐᒥᒃ, ᐊᖏᕈᑎᖃᕐᓂᕐᒥᒃ ᐅᕝᕙᓘᓐᓃᑦ ᐱᑕᖃᖅᑎᑦᑎᓂᕐᒥᒃ 

ᖃᕆᑕᐅᔭᒃᑯᑦ ᑎᑎᕋᕐᕕᒃᓴᒥᒃ ᐊᒻᒪ ᐱᖁᔭᓕᐅᕐᓂᕐᒥᒃ ᐱᓪᓗᒋᑦ ᐱᔭᕆᐊᖃᖅᑎᑕᐅᔪᑦ ᖃᕆᑕᐅᔭᒃᑯᑦ 
ᐊᑎᓕᐅᖅᑕᐅᓂᖓᓄᑦ. 
 
ᐱᔪᓐᓇᕐᓂᖃᕐᓂᖅ ᐱᖁᔭᓕᐅᕈᓐᓇᓂᕐᒥᒃ ᐱᓪᓗᒍ ᑐᓂᓯᔾᔪᓯᖅ ᑎᑎᕋᕐᕕᒃᓴᒥᒃ ᐃᓚᖃᖅᐳᖅ 
ᖃᕆᑕᐅᔭᒃᑰᖅᑐᓂᒃ 

(2) ᐱᔪᓐᓇᕐᓂᖃᕐᓂᖅ ᒪᓕᒐᒃᑯᑦ ᐅᕝᕙᓘᓐᓃᑦ ᐱᖁᔭᒃᑯᑦ ᐱᖁᔭᓕᐅᕐᓂᕐᒥᒃ ᐅᕝᕙᓘᓐᓃᑦ 
ᐊᖏᕈᑎᖃᕐᓂᕐᒥᒃ ᐱᔾᔪᓯᕆᔭᐅᕙᑦᑐᒥᒃᒃ ᑐᓂᓯᔪᖃᖅᑎᓪᓗᒍ ᑎᑎᕋᕐᕕᒃᓴᒥᒃ ᐃᓚᖃᖅᐳᖅ 
ᐱᔪᓐᓇᕐᓂᖃᕐᓂᕐᒥᒃ ᐱᖁᔭᓕᐅᕈᓐᓇᓂᕐᒥᒃ ᐅᕝᕙᓘᓐᓃᑦ ᐊᖏᕈᑎᖃᕐᓂᕐᒥᒃ ᖃᕆᑕᐅᔭᒃᑰᕐᓗᒍ 
ᑐᓂᓯᓂᕐᒥᒃ ᑎᑎᕋᕐᕕᒃᓴᒥᒃ. 
 
ᑐᓴᖅᑕᐅᑎᑕᐅᓂᖏᑦ ᑐᓴᐅᒪᔾᔪᑎᒃᓴᐃᑦ 
26.2. (1) ᒪᓕᒐᖅᑎᒍᑦ ᐱᔭᕆᐊᖃᖅᑎᑕᐅᔪᖅ ᐋᖅᑭᒃᑕᐅᓯᒪᔪᖅ ᐱᖁᔭᕐᒥ ᐃᓄᒃ 
ᑐᓴᖅᑎᑦᑎᒋᐊᖃᖅᑎᓪᓗᒍ ᐊᓯᐊᒍᑦ ᑕᑕᑎᕆᐊᓕᒃᑯᑦ, ᑐᓴᖅᑕᐅᑎᑦᑎᔭᕆᐊᖃᖅᑎᑎᑉᐸᑦ 
ᑐᓴᐅᒪᔾᔪᑎᒃᓴᓂᒃ ᐊᓯᐊᒍᑦ ᑎᑎᕋᕐᕕᒃᓴᐅᑉ, ᑕᐃᓐᓇ ᒥᓂᔅᑕ ᑲᒪᒋᔭᖃᖅᑐᖅ ᒪᓕᒐᐅᑉ ᐅᕝᕙᓘᓐᓃᑦ 
ᐱᖁᔭᐅᑉ ᐱᔪᓐᓇᕐᓂᖃᖅᐳᖅ, ᐊᑖᓂ ᐃᓕᖓᓂᖃᖅᑑᑉ ᒪᓕᒐᐅᑉ, ᐱᖁᔭᓕᐅᕈᓐᓇᕐᓗᓂ 
ᖃᕆᑕᐅᔭᒃᑯᑦ ᐊᑐᖅᑕᐅᔪᓐᓇᖅᑐᓂᒃ ᑐᓴᖅᑕᐅᑎᑦᑎᔾᔪᑕᐅᓗᑎᒃ ᑐᓴᐅᒪᔾᔪᑎᒃᓴᓂᒃ ᐊᒻᒪ 
ᐱᖁᔭᓕᐅᕐᓗᓂ ᐱᔭᕆᐊᖃᖅᑎᑕᐅᔪᓂᒃ ᖃᕆᑕᐅᔭᒃᑯᑦ ᐊᑎᓕᐅᖅᑕᐅᓂᖏᓐᓄᑦ ᑐᓴᐅᒪᔾᔪᑎᒃᓴᐃᑦ. 
 


